
Монгол Улсын Их Хурлын 2018 оны намрын ээлжит чуулганы 

Өргөдлийн байнгын хорооны 10 дугаар сарын 24-ний өдөр 

/Лхагва гараг/-ийн хуралдааны товч тэмдэглэл

Өргөдлийн байнгын хорооны дарга М.Оюунчимэг ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 17 гишүүнээс 9 гишүүн ирж, 52.9 хувийн ирцтэйгээр хуралдаан 11 цаг 17 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ц.Гарамжав, Г.Занданшатар, Н.Цэрэнбат;


Эмнэлгийн чөлөөтэй: Б.Пүрэвдорж; 


Тасалсан: М.Билэгт, Д.Дамба-Очир, Г.Мөнхцэцэг, Ш.Раднаасэд.


Нэг. Үндэсний аудитын газраас 2018 онд “Цэвэр агаар сан”-д хийсэн гүйцэтгэлийн аудитын тайланг сонсох

Хэлэлцэж буй асуудалтай холбогдуулан Үндэсний аудитын газрын Гүйцэтгэлийн аудитын газрын захирал бөгөөд Тэргүүлэх аудитор Л.Одгэрэл, Үндэсний аудитын газрын ахлах аудитор Д.Гандолгор, мөн газрын менежер Л.Эрдэнэчулуун, аудитор Б.Лхагвацэрэн, Э.Уянга, Б.Булган, Орчны бохирдлыг бууруулах үндэсний хорооны Нарийн бичгийн дарга Г.Төмөрчулуун, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн газрын Агаарын бохирдол хариуцсан мэргэжилтэн А.Цээпил, Сангийн яамны Төрийн сангийн газрын дарга М.Батхуяг, мөн яамны Төсвийн зарлагын хэлтсийн дарга М.Санжаадорж, мэргэжилтэн Т.Золбоо, Орчны бохирдлыг бууруулах үндэсний хорооны ажлын албаны ахлах мэргэжилтэн Л.Гүнбилэг, Зам, тээврийн хөгжлийн яамны Автотээврийн бодлогын хэрэгжилтийг зохицуулах газрын дарга С.Батболд, мөн яамны Бодлого, төлөвлөлтийн газрын даргын үүргийг түр орлон гүйцэтгэгч Ж.Сэрээтэр, мөн газрын Техникийн хяналт, тээврийн хэрэгслийн бүртгэл хариуцсан мэргэжилтэн П.Мөнхбат, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Нийслэлийн агаарын бохирдлыг бууруулах газрын дарга Б.Цацрал, Нийслэлийн Агаарын бохирдлыг бууруулах газрын Агаарын чанарын хэлтсийн дарга Х.Галынбек, Нийслэлийн Байгаль орчны газрын ахлах мэргэжилтэн Ч.Батсайхан, “Утааны эсрэг ээж, аавууд” төрийн бус байгууллагын тэргүүн Ц.Пүрэвхүү нар оролцов. 

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Я.Хишигт, референт Ц.Энх-Амгалан, Л.Баярсайхан нар байлцав. 


Үндэсний аудитын газраас 2018 онд “Цэвэр агаар сан”-д хийсэн гүйцэтгэлийн аудитын тайланг Гүйцэтгэлийн аудитын газрын захирал бөгөөд Тэргүүлэх аудитор Л.Одгэрэл танилцуулав. 

Танилцуулгатай холбогдуулан Улсын Их Хурлын гишүүн Б.Энх-Амгалан, Л.Энхболд, Ё.Баатарбилэг, А.Сүхбат, М.Оюунчимэг нарын тавьсан асуултад Үндэсний аудитын газрын Гүйцэтгэлийн аудитын газрын захирал бөгөөд Тэргүүлэх аудитор Л.Одгэрэл, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа нар хариулж, тайлбар хийв. 


Улсын Их Хурлын гишүүн Б.Энх-Амгалан, Ё.Баатарбилэг, Г.Солтан, М.Оюунчимэг нар санал хэлэв. 


Улсын Их Хурлын гишүүдээс гаргасан саналыг тусган Монгол Улсын Засгийн газарт Байнгын хорооны хуралдааны тэмдэглэлээр чиглэл өгөхөөр тогтов. 

Уг асуудлыг 12 цаг 41 минутад хэлэлцэж дуусав. 


Хоёр. Өргөдлийн байнгын хорооны 2018 оны 04 дүгээр тогтоолын хэрэгжилтийн талаар Барилга, хот байгуулалтын сайд, Нийслэлийн Засаг дарга бөгөөд Улаанбаатар хотын захирагчийн мэдээлэл сонсох


Хэлэлцэж буй асуудалтай холбогдуулан Барилга, хот байгуулалтын дэд сайд Ш.Лхамсүрэн, Барилга, хот байгуулалтын яамны Бодлого, төлөвлөлтийн газрын дарга Л.Батжаргал, мөн яамны Нийтийн аж ахуйн бодлогы хэрэгжилтийг зохицуулах газрын ахлах мэргэжилтэн О.Энхтуяа, Сангийн яамны Санхүүгийн бодлогын газрын Санхүү хөрөнгө оруулалт, удирдлагын хэлтсийн дарга Б.Анар, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Нийслэлийн Гэр хорооллын дэд бүтцийн газрын дарга Ч.Батбилэг, Нийслэлийн Засаг даргын Тамгын газрын Бодлого төлөвлөлтийн газрын ахлах мэргэжилтэн Г.Даваажав, Төрийн орон сууцны корпораци ТӨҮГ-ын дэд захирал Б.Цээпилдорж, Төрийн орон сууцны корпорацийн Гэрээ, хөрөнгийн удирдлагын газрын мэргэжилтэн Г.Шагшжав, Онцгой байдлын ерөнхий газрын дарга, хошууч генерал Т.Бадрал, Мэргэжлийн хяналтын ерөнхий газрын Дэд бүтэц, хяналтын газрын дарга Д.Жаргал  нар оролцов. 

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Я.Хишигт, референт Ц.Энх-Амгалан, Л.Баярсайхан нар байлцав. 

Өргөдлийн байнгын хорооны 2018 оны 04 дүгээр тогтоолын хэрэгжилтийн талаар Нийслэлийн Гэр хорооллын дэд бүтцийн газрын дарга Ч.Батбилэг, Барилга, хот байгуулалтын дэд сайд Ш.Лхамсүрэн нар мэдээлэл хийв. 

Мэдээлэлтэй холбогдуулан Улсын Их Хурлын гишүүн Б.Энх-Амгалан, М.Оюунчимэг, Г.Солтан нарын тавьсан асуултад Барилга, хот байгуулалтын дэд сайд Ш.Лхамсүрэн, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Сангийн яамны Санхүүгийн бодлогын газрын Санхүү, хөрөнгө оруулалт, удирдлагын хэлтсийн дарга Б.Анар, Онцгой байдлын ерөнхий газрын дарга дарга, хошууч генерал Т.Бадрал  нар хариулж, тайлбар хийв. 

Улсын Их Хурлын гишүүн Б.Энх-Амгалан, М.Оюунчимэг нар үг хэлэв. 

М.Оюунчимэг: - Засгийн газарт чиглэл өгөх тухай Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн: 
8

Татгалзсан:

1

Бүгд: 


9

88.9 хувийн саналаар Байнгын хорооны тогтоол батлагдлаа. 

Уг асуудлыг 13 цаг 27 минутад хэлэлцэж дуусав. 

Гурав. Байнгын хорооны тогтоолд өөрчлөлт оруулах тухай /Улсын Их Хурлын Өргөдлийн байнгын хорооны гишүүдийн хариуцан ажиллах салбарын хуваарийг шинэчлэн батлах тухай/

Хэлэлцэж буй асуудалтай холбогдуулан Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Я.Хишигт, референт Ц.Энх-Амгалан, Л.Баярсайхан нар байлцав. 

Байнгын хорооны дарга М.Оюунчимэг Байнгын хорооны тогтоолын төслийг танилцуулав. 

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 

М.Оюунчимэг: - Өргөдлийн байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн: 
9

Татгалзсан:

0

Бүгд: 


9

100 хувийн саналаар Улсын Их Хурлын Өргөдлийн байнгын хорооны гишүүдийн хариуцан ажиллах салбарын хуваарийг шинэчлэн батлах тухай Байнгын хорооны тогтоол батлагдлаа. 

Уг асуудлыг 13 цаг 28 минутад хэлэлцэж дуусав. 

Дөрөв. Өргөдлийн байнгын хорооны 2018 оны намрын ээлжит чуулганы хугацаанд хийх ажлын төлөвлөгөө батлах тухай

Хэлэлцэж буй асуудалтай холбогдуулан Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Я.Хишигт, референт Ц.Энх-Амгалан, Л.Баярсайхан нар байлцав. 

Байнгын хорооны дарга М.Оюунчимэг Өргөдлийн байнгын хорооны 2018 оны намрын ээлжит чуулганы хугацаанд хийх ажлын төлөвлөгөөг танилцуулав. 

Ажлын төлөвлөгөөтэй холбогдуулан Улсын Их Хурлын гишүүдээс асуулт, санал гараагүй болно. 

М.Оюунчимэг: - Өргөдлийн байнгын хорооны 2018 оны намрын ээлжит чуулганы хугацаанд хийх ажлын төлөвлөгөөг баталъя гэсэн санал хураалт явуулъя. 

Зөвшөөрсөн: 
9

Татгалзсан:

0

Бүгд: 


9

100 хувийн саналаар Байнгын хорооны намрын ээлжит чуулганы хугацаанд хийх ажлын төлөвлөгөө батлагдлаа. 


Хуралдаан 2 цаг 12 минут үргэлжилж, 17 гишүүнээс 9 гишүүн ирж, 52.9 хувийн ирцтэйгээр 13 цаг 29 минутад өндөрлөв. 

Тэмдэглэлтэй танилцсан: 


ӨРГӨДЛИЙН БАЙНГЫН 


ХОРООНЫ ДАРГА





М.ОЮУНЧИМЭГ


Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 
2018 ОНЫ НАМРЫН ЭЭЛЖИТ ЧУУЛГАНЫ 
ӨРГӨДЛИЙН БАЙНГЫН ХОРООНЫ 10 ДУГААР САРЫН 24-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

М.Оюунчимэг: - Улсын Их Хурлын гишүүдийнхээ энэ өдрийн амгаланг айлтгая. Өргөдлийн байнгын хорооны гишүүдийн ирц бүрдсэн тул 2018 оны 10 дугаар сарын 24-ний хуралдаан нээснийг мэдэгдье. 

Өнөөдрийн байнгын хорооны хуралдаанаар хэлэлцэх асуудлыг Та нартаа танилцуулъя. 


Нэгд нь, Үндэсний аудитын газраас 2018 онд “Цэвэр агаар сан”-нд хийсэн гүйцэтгэлийн аудитын тайланг сонсоно. 


Хоёрт нь, Өргөдлийн байнгын хорооны 2018 оны 04 дүгээр тогтоолын хэрэгжилтийн талаар Барилга, хот байгуулалтын сайд, Нийслэлийн Засаг дарга бөгөөд Улаанбаатар хотын захирагчийн мэдээлэл сонсоно. 


Гурав, Байнгын хорооны тогтоолд өөрчлөлт оруулах тухай Улсын Их Хурлын Өргөдлийн байнгын хорооны гишүүдийн хариуцан ажиллах салбарын хуваарийг шинэчлэн батлах тухай. 


Дөрөв дэх асуудал нь, Өргөдлийн байнгын хорооны 2018 оны намрын ээлжит чуулганы хуралдаанд хийх ажлын төлөвлөгөө батлах тухай. Эдгээр асуудлуудыг хэлэлцэнэ. 


Тэгээд энэ 2019 онд Та бүхэн маань бас Өргөдлийн байнгын хорооны шугамаар ямар асуудал хаана яаж ажиллах сонирхолтой байгаа бол Та бүхэн саналаа бас хэлж болно шүү. Яагаад гэвэл энд бид нар бас төлөвлөгөө батална.

 
Хэлэлцэх асуудлын талаар өөр саналтай гишүүд байна уу? За тэгвэл санал байхгүй бол хэлэлцэх асуудлаа баталъя. Ингээд хэлэлцэх асуудалдаа оръё. 
Нэг. Үндэсний аудитын газраас 2018 онд “Цэвэр агаар сан”-нд хийсэн гүйцэтгэлийн аудитын тайланг сонсох

Эхнийх нь Улсын Их Хурлын Өргдлийн байнгын хороонд иргэд, төрийн бус байгууллагаас ирүүлсэн хүсэлтийн дагуу тус Байнгын хорооноос 2018 оны 5 дугаар сарын 16-ны өдөр хэлэлцүүлэг зохион байгуулж Агаар, орчны бохирдлыг бууруулахад зарцуулсан хөрөнгийн талаарх хэлэлцүүлгээс зөвлөмж гаргаж Монгол Улсын Засгийн газар холбогдох газруудад хүргүүлсэн байгаа. 


“Цэвэр агаар сан” болон 2008-2016 он агаарын бохирдлыг бууруулах чиглэлээр гадаад, дотоодын хөрөнгөөр хийгдсэн ажлуудын үр дүнд хийгдэж байгаа гүйцэтгэлийн аудитын тайланг 2018 оны 10 дугаар сард багтаан ирүүлэх тухай Өргөдлийн байнгын хорооны 2015 оны 05 дугаар сарын 18-ны өдрийн 7/5896 дугаар тоот албан бичгийн дагуу өнөөдөр Үндэсний аудитын газраас 2018 онд “Цэвэр агаар сан”-нд хийсэн гүйцэтгэлийн аудитын тайланг сонсож байна. 


Тайлантай холбогдуулан товч тайланг гишүүд Та бүхэнд тараасан байгаа. Одоо бас Улсын Их Хурлаар төсөв хэлэлцэж байна. Утааны асуудал хамгийн их анхаарал татаж байгаа. Өчигдөр бас Байгаль орчин, аялал жуулчлалын байнгын хороо манай Ё.Баатарбилэг даргаар ахлуулсан Үндэсний хороо бас хуралдаж байгаа. Бид бас энэ утаа, агаарын орчинтой холбоотой олон нийтийн байгууллагуудтай хамтарч хэлэлцүүлгүүд хийж байна. Өөрөөр хэлбэл одоо бас нөгөө бидний яриад байдаг утааны улирал эхлэхийн өмнө бид бас бодлогоо нэгтгэж авах хэрэгтэй. Алдаа оноогоо засах хэрэгтэй байгаа. 

Тэгээд өнөөдрийн Өргөдлийн байнгын хороон дээр аудитын хийсэн энэ дүгнэлт бол нэлээд бодитой дүгнэлт байх болов уу гэж бид нар харж байгаа. За ингээд Үндэсний аудитын газраас 2018 онд “Цэвэр агаар сан”-нд хийсэн гүйцэтгэлийн аудитын тайланг Гүйцэтгэлийн аудитын газрын захирал бөгөөд Тэргүүлэгч аудитор Л.Одгэрэл хийнэ. Гэхдээ Л.Одгэрэл гуай танилцуулахад зүгээр эхлээд нөгөө нэг товч тайлбар хэрэггүй. Та хамгийн гол нь энэ аудитаар нөгөө бидний өмнө хийсэн хэлэлцүүлгийн хүрээнд өгсөн үүрэг даалгаврын дагуу ямар зөрчил яаж гарав. Алдаа нь юу байв. Ямар эзэнтэй байв гэдгээ маш тодорхой тэр тайлангаа тавиарай гэж танаас хүсэх байна. За баярлалаа. 3 дугаар микрофон. 

Л.Одгэрэл: - Та бүхний энэ өдрийн амгаланг айлтгая. Гүйцэтгэлийн аудитын газар Байнгын хорооны өгсөн үүрэг даалгаврын дагуу “Цэвэр агаар сан” болон агаарын бохирдлыг бууруулах чиглэлээр 2008-2016 онд хийсэн төсөл, арга хэмжээний үр дүнг дүгнэж тайлагналаа. 


Аудитаар нэлээн их зөрчилтэй асуудлууд гарсан байгаа. Гол нь энэ хэрэгжүүлсэн арга хэмжээн дээр Засгийн газраас нэлээн олон чиглэлээр зуух, сайжруулсан түлш, гэрийн дулаалга, цахилгааны үнийн хөнгөлөлт гэх мэт арга хэмжээ хэрэгжүүлсэн байж байгаа. 

Хэрэгжүүлсэн арга хэмжээн дээр нэлээн бодитой гадаадын тусламж, улсын төсвийн зээл, гадаадын зээлтэй холбоотой бас хөрөнгө оруулалт гэх мэтээр чиглэлүүдээр хөрөнгө зарсан байна. Гэвч одоо яг аудитын эцсийн дүгнэлтээр бол он оноор авч үзэхээр бид агаарын бохирдлын үзүүлэлтэд хамгийн гол нь энэ зарцуулсан төсөл, арга хэмжээ маань яаж нөлөөлсөн юм бэ. Зуухыг нэвтрүүлээд, эсвэл сайжруулсан түлшийг нэвтрүүлэхэд нөгөө бүсчилсэн айлуудад ямар хэмжээний агаарын үзүүлэлтэд ямар хэмжээнд нөлөөлсөн бэ гэсэн дүнг нь нэгтгэж гаргаагүй. 

За тэгээд энэ агаарын бохирдлыг бууруулах чиглэлээр маш олон байгууллагууд үүрэг хариуцлага хүлээгээд хөрөнгө зарцуулсан боловч тэдгээрийн дотор дотоод хяналт шалгалт ер нь туйлын харьцангуй сул байжээ гэж бид нар дүгнэж байгаа. 


2008-2016 оны хооронд зарцуулсан хөрөнгийг бид яг агаарын бохирдолтой холбоотойгоор нь авч үзсэн байж байгаа. Манай тайлангийн 34, 35, 36 дугаар хуудсан дээр бий. Энийг авч үзэхэд бол 2013, 2011 онд бол нэлээн их өндөр байсан. Тэгээд 2011-2013 онд бол агаарын чанарын үзүүлэлт доошоо буурсан байж байгаа. Оноор нь авч үзвэл. За тэгээд 2014 оноос буцаад өсөх хандлагатай. 2016 он хүртэл өсөх хандлагатай байсан байж байгаа. 

Бид энэ үзүүлэлтийг зарцуулсан хөрөнгийн хэмжээтэй нь харьцуулж авч үзсэн. Ингэхэд бол тухайн үед бол жишээ нь одоо 2011 оны 42.0 тэрбум төгрөг, 2012 онд 47.0, 2013 онд 43.0 тэрбум төгрөг зарцуулсан байгаа. 

Тэгэхээр энэ хэмжээнд бол нэлээн их хөрөнгө шийдэгдээд зарцуулах нэлээн их арга хэмжээ авсан үед одоо нөгөө сайжруулсан зуухыг нийлүүлсэн, энэ түлшийг нийлүүлсэн энэ дурдагдсан арга хэмжээнүүдийг авсан үед бол нэлээн утааны он оноор авч үзэхэд бол үзүүлэлт буурсан байж байгаа. Зүгээр яг өнөөдрийн байдлаар 2016 оны хийсэн энэ аудитын дүгнэлтийн эцсийн 2016 оны байдлаар бол буцаад утааны үзүүлэлт өссөн байж байгаа. 2014 оноос эхлээд буцаад өссөн байна гэж ингэж үзүүлсэн. 

Тэгээд энийг бид бол утааны агууламжийн байдлыг нь бүх одоо зарцуулсан үйл ажиллагаатай нь холбож ингэж авч үзсэн байж байгаа. Тэгэхээр эцсийн дүгнэлтийн хувьд бол төсөл, арга хэмжээг хэрэгжүүлэхдээ хэрэгжүүлж байгаа төсөл, арга хэмжээ, зарцуулалт нь нэг талаар нь яваад, нөгөө талд нь хяналт нь орхигдоод. Энэ үзүүлэлт, энэ төсөл арга хэмжээг хэрэгжүүлснээр яг утааны өөрийнх нь үзүүлэлт, стандарт, тэр юманд яаж нөлөөлөөд байгаа юм бэ. Яг ямар арга хэмжээ авснаараа энэ утааг энд тэдэн хувиар бууруулжээ гэсэн ямар нэгэн одоо харьцуулсан шинжилгээ, судалгаа ерөөсөө байхгүй байсан. Арга хэмжээ хэрэгжүүлээд ингээд явчихсан. Яг энэ эцсийн үр дүнг утаа найрлагын хувьд буурсан юм уу, яг үзүүлэлтээр нь ямар тоосонцрын ширхэнцэг нь буурсан ч юм уу гэдэг юм уу энэ үзүүлэлтээр нь ерөөсөө гаргаж тавьж энэ төсөл, арга хэмжээний үр дүнг ерөөсөө дүгнээгүй ийм байдалтай байгаа. 

Мөн бас нэг аудитаар нэлээн анхаарал татсан юм бол аудитыг хийж байх хугацаанд энэ утааг, агаарын бохирдлыг бууруулах арга хэмжээнд оролцсон төрийн байгууллагуудын авсан мэдээлэл хоорондоо зөрүүтэй. Нэг байгууллага нь нэг өөр тоо хэлэхэд нөгөө байгууллага нь нэг өөр тоо хэлэгдсэн. Эсвэл одоо энэ зарцуулсан хөрөнгөтэй холбоотой ажлын баримт, материал нь олдохгүй. Зарим материал олдсон ч гэсэн яг одоо аудитын нотлох баримтад үндэслэгдсэн гарын үсэгтэй, тамга тэмдгээр баталгаасан тайлан мэдээ тэр болгон бас дутуу олдож байсан. Тэгэхээр энэ бол яг энэ агаарын бохирдлыг бууруулахад чиглэгдсэн төсөл, арга хэмжээнд дотоод хяналт, шалгалт, хариуцлагын тогтолцоо бол орхигдож явжээ гэж бид нар бол аудитын үндсэндээ дүгнээд байгаа. 

Мөн энэ төсөл, арга хэмжээг хэрэгжүүлэх үйл ажиллагаанд бас эрх зүйн зохицуулалтын юмнууд нэлээн их алдагдсан байж байгаа. Зүгээр гарсан шийдвэрүүд бол хоорондоо бас бие биенийгээ үгүйсгэсэн. Заалтууд нь, журмуудаа хоорондоо үгүйсгэсэн ийм тогтоол, шийдвэр, захирамжууд гарсан байж байгаа. Мөн энэ агаарын бохирдлыг бууруулах чиглэл дээр энэ ажиллагааг хэрэгжүүлж байсан удирдан зохион байгуулж байсан байгууллагууд нь харьяалал нь өөр өөр газар одоо Ерөнхийлөгчийн Тамгын газар, Ерөнхий сайдын газар, Байгаль орчин, аялал жуулчлалын сайдын газар харьяанд ингээд солигдож яваад байсан учраас яг энэ тууштай хэрэгжүүлэх үзэх тал дээр ерөөсөө эзэн, нөгөө хариуцсан холбогдогч албан тушаалтан солигдоод байсан учраас энэ төсөл, арга хэмжээг нэгтгэн дүгнэж эцсийн үр дүнг тооцох боломж бололцоо бас хомс болгосон энэ шалтгаалсан байна гэж үзэж байгаа. 


Аудитаар бол бид аудитын эцсийн дүнд энэ хийсэн арга хэмжээндээ бол за Их Хуралд нэг асуудлыг толилуулж байгаа. Ерөнхий сайдад 5 асуудлаар зөвлөмж өгсөн. Байгаль орчны сайдад мөн 3 асуудлаар зөвлөмж өгсөн. Сангийн сайдад 2 асуудлаар. Нийслэлийн Засаг даргад бол цаг үеийн арга хэмжээг хоёр үе болгон авч хэрэгжүүлээчээ. Яаралтай цаг үеийн арга хэмжээнүүдийг одоо ингээд өвлийн улиралд ороод ирсэн учраас арга хэмжээ авч хэрэгжүүлэх шаардлагатай байна. Дараа нь урт хугацаанд хэрэгжүүлэх. Одоо яаралтай цаг үеийн арга хэмжээний хажуугаар бас авч хэрэгжүүлэх арга хэмжээгээ бас давхар авч яваачээ. Гэхдээ энэ арга хэмжээнүүдээ нөгөө түрүүний ярьсан нөгөө судалгаа, тооцоо, агаарын чанарын үзүүлэлттэйгээ холбож энийгээ үр дүнг тооцож болохоор ингээд судалгааны үндсэн дээр хэрэгжүүлээчээ гэсэн зөвлөмж өгсөн байж байгаа. Ингэд Нийслэлийн Засаг дарга бөгөөд Улаанбаатар хотын захирагчид нийт 16 зөвлөмж өгсөн байна. 

Аудитаар бид бас өмнө нь хийж байсан аудиттай холбоотойгоор албан шаардлага, зөвлөмжийг биелүүлээгүй ажилтнуудтай холбоотой Ерөнхий сайд, Нийслэлийн Засаг даргад бол хариуцлага тооцуулахаар зөвлөмж болгон албан шаардлага өгсөн байж байгаа. 


Энэ дээр одоо бид аудит бол одоо албан тушаалын хариуцлага алдсан албан тушаалтнуудыг аудитын зөрчил гаргасан хүмүүсийг бол бид нар аудитад бүртгэж авдаг бүртгэлтэй болсон. Тэгээд энэ бүртгэлээ үндэслээд бид бол хууль хяналтын байгууллагад шилжүүлэх, Төрийн албаны зөвлөлд энэ улсууд одоо зөрчилсөн гаргасан мөртлөө дараагийн албан тушаалд шилжин ажилласан талаар ийм мэдээлэл өгөх ийм арга барилд шилжчихээд байж байгаа. 


Одоогийн байдлаар бид давхардсан тоогоор бол нийт Ерөнхий сайддаа өгсөн зөвлөмжтэй холбоотойгоор хариуцлага тооцуулахаар 13 хүн. Сангийн сайдтай холбоотой, сайдад зөвлөмж өгснөөр бол 4 хүн. Нийслэлийн Засаг дарга бөгөөд Улаанбаатар хотын захирагч бас давхардсан тоогоор энэ гэрээ контрактыг дүгнээгүй, илүү санхүүжүүлсэн гэсэн асуудалтай холбоотойгоор 24 хүнийг арга хэмжээ авахаар албан шаардлага, зөвлөмж өгөөд байна. 


Мөн аудитын дүнтэй холбоотойгоор 4 асуудлаар үндсэндээ 3 компанийн асуудлыг бол 11 хүнтэй холбоотой 3 компанийн асуудлыг хууль хяналтын байгууллагад шилжүүлэн шалгуулах нь зүйтэй гэж үзээд ингээд хууль хяналтын байгууллагад шилжүүлэхээр шийдчихээд байна. 


За анхаарал тавьсан явдалд баярлалаа. Аудитын товч дүнг танилцууллаа. 


М.Оюунчимэг: - За Л.Одгэрэл даргад баярлалаа. Бас тодорхой мэдээллүүдийг өглөө. 


Энэхүү мэдээлэлтэй холбоотойгоор гишүүд асуулт асууна. Ингээд асуулт асуух гишүүд нэрээ өгнө үү. А.Сүхбат гишүүнээр тасаллаа. Б.Энх-Амгалан гишүүн. 

Б.Энх-Амгалан: - За энэ агаарын бохирдлыг бууруулах чиглэлээр улсын төсвийн урсгал зардлаас 97.7 тэрбум, улсын төсвийн хөрөнгө оруулалтаас 54.9 тэрбум, нийслэлийн хөрөнгө оруулалтаас 9.2 тэрбум. Ингээд нийтдээ 164.1 тэрбум төгрөг зарцуулжээ. Гадаадын зээл, тусламжаас 104.7 сая ам.доллар. Дээр нь 48.6 сая ам.долларыг буцалтгүй тусламжаар гээд ингээд асар их мөнгө авсан байна. 


Энэ мөнгө яг одоо хэд хэдэн онд гараад явчихав. Энэ зуухтай холбоотой энд би бас нэлээн олон юмнууд ингээд хараад сууж байна. 2011-2013 онд гадаадын тусламжаар Эм Си Си цэвэр агаарын төслийн хүрээнд 33.0 сая ам.доллар. 2012-2016 онд 4.5 сая ам.доллар. Цаас дангаараа 2011-2015 онд 32.2 тэрбум төгрөг энэ зуух дээр зарцуулж. 


Тэгээд энэ дээр одоо ямар ямар компаниуд авав? Энэ их мөнгүүд тэгээд юу юунд явав. Энд нэг баахан коксжих үйлдвэр байгуулна гээд л орчихсон байх юм. Баахан Улаанбаатар хотыг хөрөнгө оруулалтыг дэмжих хөтөлбөрийн хүрээнд 320.0 сая ам.доллароор 2013 оны Засгийн газрын хоорондын хэлэлцээрээр хийгдсэн үртсэн түлшний үйлдвэр гээд нэг юм байх юм. 

Энэ утааг бууруулна гээд нэг баахан автомашины янданд тортогжилтийг бууруулна гээд нэг “Хаштехник” гэдэг компанид шууд гэрээгээр баахан мөнгөн шилжүүлсэн байх юм. Энийг одоо та бүхэн маань яг юу гэж үзэж байна. Одоо энэ компаниуд одоо тэгээд ямар хариуцлага хүлээх юм. Энэ мөнгө чинь ингээд агаарт цацагдаад алга болсон байна. Нэг дэх асуудал. Тийм ээ. 

Хоёр дахь асуудал. Энэ агаарын бохирдлыг бууруулах чиглэлээр авсан арга хэмжээний үр дүн яг юу байна. Одоо энэ олон зуух тараагаад хичнээн зуух тараасан юм. Тэрний үр дүн байна уу? Энэ 2010 мянган тонн хагас коксжсон түлш үйлдвэрлэх хүчин чадалтай цогцолборууд байгуулна гээд явсан байна. Энэ дулааны цахилгаан станцын баахан зураг төсөв хийсэн. Дулааны цахилгаан станц II дээр түвшиглэсэн хагас коксжсон түлшний үйлдвэр байгуулна гээд ингээд байхгүй болсон байна. 

Энэ 2011 оны түлш нийлүүлэх шууд гэрээ гээч юм ингээд хийсэн байх юм. Энэ ямар түлш нийлүүлсэн юм. 2011 оны 11/04 дугаар тогтоолоор ийм түлш нийлүүлэх гэрээ байгуулсан гээд юм байх юм. Энэ хичнээн хэмжээний түлш, ямар түлш нийлүүлсэн юм. Энэ айл өрхүүдийн жорлон, муу усны нүхийг ариутгана гээд энэ “Ирвэс интертрейд” компани Улаанбаатар хотын захирагчийн ажлын алба гээд ийм юмнууд дотор баахан гэрээ байгуулсан байх юм. Энд одоо хичнээн хэмжээний мөнгө зарсан юм? 

Энэ Монгол ногоон хөгжлийн бодлого, төлөвлөлтийн газар, “Монхидро констракшн” компанид бас 1.3 тэрбум төгрөг ингээд шилжүүлсэн байх юм. Тэгээд эд нарын үр дүнг нь надад нэг хэлээдэхээч. Энэ яг юу болсон юм? Тэгээд энэ дээр одоо ямар хүмүүс хариуцлага хүлээх юм? Хот энэ дээр юу бодож байгаа юм? Нийслэлийн агаарын бохирдлыг бууруулах үндэсний хороо юу бодож байгаа юм? Энэ үндэсний хорооны ажлыг одоо энэнээс цааш яаж авч явах юм? Энэ ард түмнийг хуурчихсан, зальдчихсан. Тэгээд тэр олон зуухнууд нь хаанаа байгаа юм. Энэ нөхцөл байдлын юмнуудаа нэг тодорхой яриадахаач. 

М.Оюунчимэг: - Б.Энх-Амгалан гишүүнд баярлалаа. Би эхлээд хүмүүсээ гялс танилцуулчихъя. Н.Цэрэнбат сайд, Ч.Хүрэлбаатар сайд хоёр засгийн хуралдаантай. Энэ дундуур нь ороод ирье гэсэн. Орчны бохирдлыг бууруулах үндэсний хорооны нарийн бичгийн дарга Г.Төмөрчулуун, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн яамны Хүрээлэн буй орчин, удирдлагын газрын Агаарын бохирдол хариуцсан мэргэжилтэн А.Цээпил, Сангийн яамны Төрийн сангийн газрын дарга М.Батхуяг, мөн яамны Төсвийн зарлагын хэлтсийн дарга М.Санжаадорж, Сангийн яамны мэргэжилтэн Т.Золбоо, Орчны бохирдлыг бууруулах үндэсний хорооны ажлы албаны ахлах мэргэжилтэн Л.Гүнбилэг, Зам, тээврийн хөгжлийн яамны Автотээврийн бодлогын хэрэгжилтийг зохицуулах газрын дарга С.Батболд, Зам, тээврийн яамны Автотээврийн бодлогын хэрэгжилтийг зохицуулах газрын Техникийн хяналт, тээврийн хэрэгслийн бүртгэл хариуцсан мэргэжилтэн П.Мөнхбат, Үндэсний аудитын газрын Гүйцэтгэлийн аудитор Л.Одгэрэл, ахлах аудитор Д.Гандолгор, Л.Эрдэнэчулуун, Б.Лхагвацэрэн, Э.Уянга, Б.Булган гэсэн аудиторууд. Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Нийслэлийн Агаарын бохирдлыг бууруулах газрын дарга Б.Цацрал, Нийслэлийн Агаарын бохирдлыг бууруулах газрын Агаарын чанарын хэлтсийн дарга Х.Галынбек, Нийслэлийн Байгаль орчны газрын ахлах мэргэжилтэн Ч.Батсайхан, “Утааны эсрэг ээж, аавууд” гэх мэт төрийн бус байгууллагуудын хүмүүс ирсэн байгаа. 

Хэн эхлээд хариулах вэ? Л.Одгэрэл. 


Л.Одгэрэл: - Б.Энх-Амгалан гишүүний асуултад хариулъя. Тэгэхээр нийт дотоодын эх үүсвэрээс 164.1 тэрбум төгрөгийг зарцуулсан байж байгаа. Мөн гадаадын зээл, тусламжаар зээлээр 104.7 сая ам.доллар. Буцалтгүй тусламжаар 48.6 сая ам.доллар зарцуулсан. 


Оноор нь авч үзэхэд 2008 онд 4.0 тэрбум. Дотоодын эх үүсвэрээс нь би эхлээд хэлье. 2009 онд 3.3, 2010 онд 5.6, 2011 онд 44.7, 2012 онд 45.2, 2013 онд 32.3, 2014 онд 13.8, 2015 онд 5.7, 2016 онд 9.5 тэрбум төгрөгийг дотоодын эх үүсвэрээс улсын болон нийслэлийн төсвийн урсгал болон хөрөнгө оруулалтын төсвөөс зарцуулсан байж байгаа. 

Мөн Монгол Улсыг хөгжүүлэх сангаас 2008 онд 2.1 тэрбум төгрөгийг зарцуулсан байж байгаа. Гадаадын зээлээс ашиглалтын хувьд Сангийн яамны ирүүлсэн мэдээгээр авч үзэхэд 2009 онд 0.3, 2010 онд 1.3, 2011 онд 52.9, 2013 онд 2.2, 2014 онд 32.2, 2015 онд 9.2, 2016 онд 6.6. Ингээд 104.7 сая ам.долларын зээлийн хөрөнгийг зарцуулсан байж байгаа. 

Тусламжийн 48.6 сая ам.долларын хувьд бол Сангийн яам бол тусламжийг тэр болгон бүртгэж оноор нь гаргаж ирүүлээгүй гэдгээр нэгдсэн дүнгээр 48.6 тэрбум төгрөгийг зарцуулсан гэсэн ийм мэдээг өгсөн байж байгаа. 

Энэ төсөл, арга хэмжээнд зарцуулсан хөрөнгөтэй холбоотой төсөл, арга хэмжээнүүдийг би дурдъя. Үр дүнг. Үртсэн шахмал түлшний үйлдвэр байгуулна гээд Нийслэлийн Засаг дарга 2009 оны 6 сарын 29-нд 320 тоот захирамжаараа Булган аймгийн Хангал сумын Хялгант багт энэ цогцолборыг байгуулахаар шийдвэрлэсэн байгаа. Тэгээд энд тендер зарлаад Номин холдинг, Хялгант хангай компанийн хамтарсан “Хос гарьд” гэдэг түншлэл шалгарч 1.5 тэрбум төгрөгийн гэрээг байгуулсан. Тэгээд 1.5 тэрбум төгрөгийн санхүүжилтийг хийсэн байж байгаа. 

Энэ үйлдвэрийг бол 2009 оны 9 сарын 09-ний өдөр байгуулаад 2009 оны 11 сарын 30-нд гэрээ дуусахаар ингэж 2 гэрээ хийсэн байж байгаа. Гэтэл аудитын явцад үзэхэд бол энэ түлшний үйлдвэрийн зураг төсөвгүй, эдийн засгийн түүхий эдийн нөөцийг тодорхойлоогүй, эдийн засгийн үр ашгийг оновчтой тооцоолол хийгээгүй байсан. Ингээд судалгаа хийхгүй байсан, судалгаагүй байж энэ үйлдвэрийг байгуулахаар гэрээ контракт байгуулсан байж байгаа. 

Тэгээд энэ гэрээнд тусгагдсанаар бол энэ үртсэн түлшний үйлдвэр жилд 12 мянга 500 тонн хүчин чадалтай үртсэн түлш үйлдвэрлэхээр ингэж заасан. Гэвч бодит байдал дээр энэ үйлдвэр бол жилд 3240 тонныг үйлдвэрлэх ийм хүчин чадалтай байж байгаа. 


Тэгэхээр өдөрт бол 9 тонныг л үйлдвэрлэнэ гэсэн ийм хүчин чадалтай байж байгаа. Тэгэхээр хүчин чадлыг бол буруу тооцоолсноос болоод энэ үйлдвэрлэл бол өнөөдрийн байдлаар ашиглалтын хүчин чадлаараа ажиллаж чадахгүй байж байгаа. 

Энэ 2011-2017 оны байдлаар үзэхэд…/минут дуусав/


М.Оюунчимэг: - Минут дуусчихлаа. 1 минут өгчихье. 1 минутад яг тодорхой. 


Л.Одгэрэл: - Тэгэхээр энэ үйлдвэр өнөөдрийн байдлаар бол 7500 тонн үртсэн түлш нийлүүлсэн. Энэ 2011-2017 онд. Гэвч одоо өнөөдрийн байдлаар бол түүхий эд нь байхгүй болсон гэдэг юугаар энэ үйлдвэр бол одоо ажиллахгүй байж байгаа. Түүхий эд олдоцгүй болсон гэсэн байдлаар. 

Дараа нь дулааны цахилгаан станц II түшиглэн байгуулсан энэ юуг товчхон би танилцуулчихъя. Шахмал коксжсон түлш нийлүүлэх энэ тендерийг зарласан. Энэ дээр “Аморе интернэйшнл”, “Сибирь термо” компанийн түншлэл оролцсон. Энэ үйлдвэрийг байгуулаад явж байх хооронд энэ үйлдвэрт ашиглагддаг түүхий эд нь бол яг үйлдвэрлэлийн тоног төхөөрөмж, процесс, технологитойгоо зөрчилдсөн учраас өнөөдрийн байдлаар энэ үйлдвэр ажиллаагүй зогсонги байдалд шилжсэн байж байгаа байна. 

Энд гэрээ нь бол…/минут дуусав/


М.Оюунчимэг: - Та дараа хариулт дээрээ бас нэмэлт ноцтой баримт байвал хариулж болно шүү. Дараагийнх нь Ж.Батбаясгалан дарга. 


Ж.Батбаясгалан: - Ерөнхийдөө бол 2011-2015 оны хооронд Монгол Улсын Засгийн газрын тусгай сангийн хуулийн дагуу бол “Цэвэр агаар” сан ажилласан байдаг юм. Тэгэхдээ яг бол одоо нийслэлийн Засаг дарга бөгөөд Улаанбаатар хотын захирагчийн болон түүний харьяа агентлагийн одоо шууд оролцоо бол байгаагүй. Та бүхэн мэдэж байгаа. Монгол Улсын Ерөнхий сайдын доор Монгол Улсын Ерөнхийлөгчийн доор гээд ингээд тусдаа нэг одоо тусгай сан, тусгай ийм байгууллага бол явсаар ирсэн. 

Яг одоо зүгээр түүнээс хойш гарсан материалуудтай танилцах ч гэдэг юм уу, тэрний хойноос хууль, шүүхийн байгууллагаар явах чиг үүрэг бол одоо манай Нийслэлийн Засаг дарга бөгөөд Улаанбаатар хотын захирагчийн зүгээс явах боломж байхгүй. Тэр үүднээсээ бол Үндэсний хорооноос, мөн Улсын Их Хурал, Засгийн газраас өгсөн чиглэлийн дагуу бол Үндэсний хорооны дарга, Байгаль орчин, аялал жуулчлалын сайдад өгсөн үүргийн дагуу бол яг энэ гарсан зарцуулалтыг бол Төрийн хяналт, шалгалтын тухай хуулийн дагуу зохион байгуулж энэ өнөөдрийн энэ хуралдаан дээр танилцуулж байгаа энэ асуудлыг танилцуулж байгаа юм. 


Тэгэхээр таны асуусан асуултад бол яг одоо хуулийнхаа дагуу гарсан энэ дүгнэлт, зөвлөмжүүд бол танд хүргэгдэж, шаардлагатай бол одоо цаашаа хууль хариуцлагын асуудал бол яригдах ийм бололцоотой болох юм гэсэн ийм хариултыг өгье. 


М.Оюунчимэг: - Тодруулъя. 

Б.Энх-Амгалан: - Надад нэг 4 юмыг маш тодорхой хэлээдэхээч. Энэ нийтийн тээврийн автобусуудыг, 400 автобусыг дизель, хосолмол түлштэй болгоно. Нийтийн тээврийн үйлчилгээнд одоо цэнэглэдэг авто машины станцууд байгуулна гээд 9.8 тэрбум төгрөг зарж. Энэ үр дүнтэй болсон уу? 

Хоёр дахь нь. Энэ сайжруулсан зуух гээд би хэллээ шүү дээ. 176.0 тэрбум, 149.0 тэрбум гээд зарчихсан байна л даа. 2013-2016 оны хооронд. Тэгээд энэ үр дүнтэй болсон уу? Утаа буурсан уу? Хэдэн хувь буурсан. 

Гуравдугаарт, энэ дулааны цахилгаан станц V, VI гээд ТЭЗҮ боловсруулаад дулааны цахилгаан станц II түшиглээд хагас коксжсон түлшний үйлдвэр байгуулна гэсэн. Энэ түлшний үйлдвэр байгуулагдсан уу? 


Дөрөвдүгээрт, энэ үртсэн шахмал түлшний үйлдвэр чинь ажиллаж байгаа юу? Яг ийм 4 асуултад хариулаад өгчих. 

М.Оюунчимэг: - Маш тодорхой асуулт тавилаа. Эхлээд Л.Одгэрэл аудитор. 


Л.Одгэрэл: - Тэр 400 автобусыг бол тоноглох байсан. Эхлээд бол одоо яг энэ гэрээт хугацаанд бол 250-ыг тоноглосон. 150-ыг нь тоноглоогүй. Гэтэл одоогийн байдлаар бол буцаагаад 250-ынхаа тоноглолыг авсан. Энэ арга хэмжээ бол хэрэгжээгүй байж байгаа. Тэгээд энийг бол хууль, хяналтын байгууллагад шилжүүлэх нь зүйтэй гэж аудит үзсэн байж байгаа. Энд 3.0 тэрбум төгрөгийн асуудал яригдаж байгаа. 

Дараа нь сайжруулсан түлшийг утаа бууруулсан гэж аж ахуйн нэгжүүдтэй гэрээ хийж зуух тараасан байж байгаа. Гэтэл одоо яг түлшээ бол 14 аж ахуйн нэгж бол 70,580 тоныг тараах байсан боловч 22.0 хувийг нь тараасан. Ингээд энэ нь бол бас гэрээ дүгнэж тооцоогүйгээр үлдсэн энэ албан тушаалтантай хариуцлага ярихаар байгаа. 

Утаа түлшний асуудлаар өнөөдөр яг утааг бууруулсан гэдэг үзүүлэлт хаана ч хэмжигдэж гарч ирээгүй. 

М.Оюунчимэг: - Микрофоныг нь нэмээд өгье. Сая үлдсэн хоёр асуултад хариулаарай. Дараагийн тэр Г.Нямдаваа дарга бэлэн байж байгаарай. 


Л.Одгэрэл: - Коксжсон түлшний хагас түлшний үйлдвэр бол одоогийн байдлаар ажиллаагүй байна. Үртсний үйлдвэр. Хялгантад байгаа үртсний үйлдвэр бол бас түүхий эдгүй гээд өнөөдрийн байдлаар зогсонги байдалтай байж байгаа. 

М.Оюунчимэг: - Нэмэлт хариулт. Г.Нямдаваа дарга уу? Ж.Батбаясгалан уу? За Ж.Батбаясгалан дарга. 

Ж.Батбаясгалан: - Нийслэлийн өмчид бол үртсэн шахмал түлшний үйлдвэр бол одоо байж байгаа. Нийслэлийн иргэдийн Төлөөлөгчдийн Хуралд бол бид нар менежментийн гэрээгээр. Яагаад гэхээр одоо ямар ч ашиггүй бөгөөд зогсонги байдалтай байгаа учраас хувьчлах, менежментийн гэрээгээр хувьчлах санал бол одоо нийслэлийн иргэдийн Төлөөлөгчдийн Хуралд өргөн барьсан байж байгаа. 

Дулааны цахилгаан станц II түшиглээд явсан түлшний үйлдвэр бол ерөөсөө үйл ажиллагаа явуулаагүй. Энийг одоо бид нар ний нуугүй хэлсэн нь дээр. Яагаад гэхээр технологийн хувьд шилэн. Одоо шингэн шилээр барьцалдуулах ийм шийдвэр гаргаж одоо энэ үйлдвэрийг байгуулсан байгаа. 

Тэгэхээр одоо та бүхэн мэдэж байгаа. “Тавантолгой түлш” компанийн техникийн шинэчлэл хийгээд үйл ажиллагаанд оруулахаар одоо Эрчим хүчний яам, Байгаль орчны яам бол ажиллаж байна. 


М.Оюунчимэг: - Г.Нямдаваа дарга. 2 микрофон. 


Г.Нямдаваа: - Тэгэхээр энэ нийтийн тээврийн автобусанд дизель болон хий суурилуулах ажлыг 2011-2013 онд 3.3 тэрбум төгрөгөөр хийсэн гэсэн мэдээлэл. Одоо өнөөдрийн энэ аудитын тайлан болон бидэнд ирээгүй учраас өмнө нь бол бид нар энэ “Цэвэр агаар” сантай холбогдуулаад ажлын хэсэг гаргаад ажилласан. Тэрнийхээ дүнг одоо үндэслэн Та бүхэндээ хэлж байна. 

Тэгэхэд бол 250 их багтаамжийн автобусад суурилуулсан байдаг. Харин 2013 оны 7 сарын 10-ны өдөр Бүгд Найрамдах Солонгос Улсын Daewoo Bus Corporation гэдэг эрх бүхий байгууллагын зөвшөөрөлгүйгээр дур мэдэн одоо өөрчлөлтийг өөрчилсөн гэдэг шалтгаанаар 7 аж ахуйн нэгж, байгууллагын 150 их багтаамжийн автобусад уг төхөөрөмжийг суурилуулах ажил зогссон ийм дүнтэй байгаа. 

Автомашин хийгээр цэнэглэх станц байгуулах 8 станцад 1 тэрбум 890.0 сая төгрөг одоо зарцуулагдсан. Энд “Дашваанжил” компани хийж гүйцэтгэсэн ийм мэдээлэл байгаа. 

М.Оюунчимэг: - Л.Энхболд гишүүн. 


Л.Энхболд: - За баярлалаа. Та бүхэнд энэ өдрийн мэндийг хүргэе. Уул уурхайтай холбоотой юм би асууна даа. Миний тойрог бол уул уурхайн бүс нутаг. Тэнд одоо Оюу Толгой, Тавантолгой гээд л бүх л уурхайнууд тэрүүгээр байгаа. Энэ улсын төсвийг дэмждэг томоохон бүс нутаг бол тэнд. 

Тэгээд энэ агаарын бохирдолтой холбоотой, уул уурхай дагасан агаарын бохирдолтой холбоотой асуудал бол манайд хэрээс хэтэрч байгаа. Одоо энэ жилийн төсөв дээр харин Төсвийн тухай хууль дээр бол агаарын бохирдлын сангийн төлбөрийн 50 хувийг орон нутагт үлдээхээр юм орж ирж байх шиг байна. 

Тэгэхээр энэ Г.Нямдаваа дарга байж байгаа дээр ганц хоёр зүйл асууя. Энэ баяжуулах үйлдвэрүүд, нүүрс угаах үйлдвэрүүд олноор бий болж байна. Энэ байгаль орчны нарийвчилсан менежментийн төлөвлөгөөгөө батлуулдаг юм уу, үгүй юм уу? Тэд усыг хаанаас ашиглаад байна. Нөгөө талаасаа тэр сум, орон нутагтаа маш ойрхон, 5, 6-хан километрийн зайтай бүхэл бүтэн одоо хар суунагласан тоосон дотор одоо тэр үйлдвэрүүд байж байна. Тэр сум өөрөө тэр чигээрээ тэр үйлдвэрийнхээ тоосон дотор байж байна. Тэр Цогтцэций сумаас урагш 5, 6 километрт байгаа нэг баяжуулах үйлдвэр байгаа. Тэр нь өөрөө “Энержи Ресурс”-ийн одоо баяжуулсан нүүрсний үлдэгдэл. Одоо юу гэдэг юм тэр одоо үлдсэн хог хаягдлыг дахин боловсруулдаг үйлдвэр байна лээ. 

Би бол сая хаврын чуулганы завсарлагаанаар мэргэжлийн хяналтынхантай очиж үзсэн. Тэр дотор отвал дотроо нэг худаг нуучихсан. 200-гаас 300 метрийн гүнээс ус ашиглаж байна. Энэ нь та нараас зөвшөөрөл авдаг юм уу? Үгүй юм уу? Тэнд бол тоосжилт ерөөсөө замбараагүй болсон. Ажиллаж байгаа ажиллагсад нь 40 хятад байна. 10 нь зөвшөөрөлтэй. 30 нь зөвшөөрөлгүй байна. Энэ нь иргэний харьяатынхтай хамааралтай байх. 

Тэгэхээр энэ байгаль орчны нарийвчилсан менежментийн төлөвлөгөө батлуулаад байгаа юм уу, үгүй юм уу? Энэ баяжуулах үйлдвэрт та нар ингэж зөвшөөрөл өгөөд байгаа юм уу, үгүй юу гээд нэгдүгээр асуудал. 


Хоёрдугаар асуулт энэ танайх уулын ажлын төлөвлөгөө батлагдсаны дараа танайх зөвшөөрөл өгдөг байх гэж би бодоод байдаг юм. Хуулийг нь харахаар тийм юм шиг байдаг юм. Тэгдэг үү? За тэгвэл орон нутгийн Тавантолгой 6 жил уулын ажлын төлөвлөгөөгүй явчихаад байхад та хэвлэл мэдээллээр хамгийн сайн хариуцлагатай компани, нөхөн сэргээх буюу бусад ажлыгаа одоо үр ашигтай, үр дүнтэй хийдэг компани энэ тэр гэсэн юм яриад байж байх юм. 6 жил уулын ажлын төлөвлөгөөгүй явсан компани. 2017 оныхоо уулын ажлын төлөвлөгөөгөө батлуулах гээд үйлээ үзэж байхад танайх түрүүлээд зөвшөөрлөө өгсөн байж байдаг. Тэгэхээр энэ чинь одоо аль талд нь танайх үйлчлээд байгаа юм. Хуулиа дагаж үйлчлээд байгаа юм уу? Аж ахуйн нэгжээ дэмжиж зөвшөөрөл өгөөд байгаа юм уу? Энийгээ бас нэг тодорхой хэлээд өг. 

Тэгэхгүй бол энэ нөхөн сэргээлтийг чинь хийхгүй. Нийгмийн хариуцлагаа хүлээхгүй. Ямар ч одоо уулын ажлын технологийн. Одоо ашигт малтмалынхаас бол уулын ажлын төлөвлөгөөгүй явсан гэдэг чинь бол уулын тэнд байгаа байгалийн баялгийг сорчлоод авчихсан. Хөдөлмөрийн аюулгүй байдал алдагдсан ийм юм нь дээр танайх дагаад зөвшөөрөл өгөөд яваад байх юм. 

Би нэг тодорхойлолт өг гэсэн. Танайх зөндөө юм нь дээр нь одоо жилүүдээр нь өгсөн байна лээ. Тэгээд ингээд харахаар уулын ажлын төлөвлөгөө батлуулсан жил танайх батлуулсан жил хоёр дээр чинь зөрөөд байгаа шүү. Уулын ажлын төлөвлөгөөгүй байхад танайх менежментийнх нь төлөвлөгөөг нь батлаад өгсөн, зөвшөөрлийг нь өгсөн ийм л юм яваад байгаа шүү. 

Сая сар гаруйн хугацаанд мэргэжлийн хяналтын байгууллага хаасан. Орон нутгийн Тавантолгойг. Үндэслэл нь өөрөө байгаль орчны менежментийн. Энэ одоо байгаль орчиндоо сөрөг нөлөө үзүүлж байгаа үндэслэлээр нь хаасан. Тэгэхээр танайх цаасан дээр ажиллаад байна уу? Газар дээр нь ажиллаад байна уу? Нөхцөл байдлыг одоо энэ хажууд манай гишүүн сууж байна. Яг ямар байдалтай байсныг бол одоо энэ Б.Энх-Амгалан гишүүн бол дүр зургаар нь харсан. 4, 5 гишүүн очсон. Ямар гамшгийн аймшгийн тоосон дотор тэнд одоо байгаль орчин яаж сүйдэж байгаа, тэр хөрс…/минут дуусав/

М.Оюунчимэг: - 1 минут. Г.Нямдаваа дарга. Холбогдох асуудалтайгаа бас холбож асуугаарай. 


Г.Нямдаваа: - Л.Энхболд гишүүний асуултад хариулъя. Тэгэхээр уул уурхайн тэр баяжуулах үйлдвэртэй холбогдсон болон ер нь бол ямар ч уул уурхайтай холбогдсон төслүүд орж ирхэд бид нар уулын ажлын төлөвлөгөө батлагдаагүйгээр, ТЭЗҮ батлагдаагүйгээр энэ асуудлууд шийдэгддэггүй. 


Хоёрдугаарт, хамгийн гол нь орон нутгийн саналыг заавал одоо авсан. Хэлэлцүүлгээ, үнэлгээнийхээ тайланг очиж хэлэлцүүлээд багийн иргэдийн нийтийн хурлын одоо ямар шийдвэр гарсан, ямархуу байдлаар олон нийтийн оролцоог хангасан юм бэ гэдэг асуудлаар нь холбогдох материалуудыг нь хянасны дараа одоо зөвлөлийн хурлаар оруулж шийдвэрлэдэг. 


Баяжуулах үйлдвэрийн хувьд бол “Энержи Ресурс” компани дээр бидний тавьж байгаа шаардлага бол, авч байгаа, одоо баяжуулж байгаа, хэрэглэж байгаа усыг бол бүрэн хэмжээгээр дахиж одоо эргэлтийн шугамаар ашиглах ийм шаардлагыг тавьдаг. Бидэнд өгч байгаа мэдээллээр бол 95.0 хувь хүртэл хэмжээнд, өндөр хэмжээнд энийг баяжуулахдаа дахин ашиглаж байгаа гэсэн ийм мэдээллийг өгч байгаа. 


Харин саяын таны хэлсэнтэй холбогдсон нэмэлт тэр нэг өөр нэг нуугдмал байдлаар ажиллаж байгаа гэсэн ийм мэдээлэл өгөгдөж байна. Энэ тал дээр би дахин тодруулга хийе. Энэ дээр одоо бидэнд бол яг энэ хятадууд ажиллаж байгаа гэсэн ийм мэдээлэлтэй холбогдсон мэдээлэл байхгүй байгаа. 

Уулын ажлын төлөвлөгөөгүйгээр батлагдсан тохиолдол байхгүй гэж би одоо ойлгож байгаа. Бид бол газар дээр нь ажиллахдаа бол бас очиж үзсэн. Энэ орон нутгийн Тавантолгой бол ТЭЗҮ, уулын ажлын одоо төлөвлөгөөгөө энэ жил батлагдсан энэ зүйлүүдээ бидэнд үзүүлж байсан. Магадгүй одоо өөр буруу зүйлүүдийг үзүүлсэн байх юм бол энэ одоо компани нь бол өөрсдөө хариуцлагаа хүлээх ёстой гэж ингэж ойлгож байна. 


М.Оюунчимэг: - Л.Энхболд гишүүн тодруулъя. 

Л.Энхболд: - “Энержи Ресурс”-тэй холбоотой асуудал яриагүй. “Энержи Ресурс”-ийн хаягдлыг дахин боловсруулж байгаа баяжуулах үйлдвэртэй холбоотой асуудал байгаа. Тийм учраас энэ дээр та нар нэг яаралтай ажиллаачээ гэж нэгдүгээрт хэлмээр байна. 


Хоёрдугаарх асуудал бол би танд бүх материалыг явуулна. Уулын ажлын төлөвлөгөө батлагдаагүй байхад ТЭЗҮ-гээ батлаагүй 10-аад жил болсон компани дээр танайх энэ төлөвлөгөөгөө батлаад явсан юмыг чинь би бүгдийг нь гаргаад танд өөрт чинь хүргүүлнэ. 

М.Оюунчимэг: - Ё.Баатарбилэг гишүүн. 


Ё.Баатарбилэг: - Та бүхний энэ өдрийн мэндийг дэвшүүлье. Гурван зүйл л асууя. Энэ гүйцэтгэлийн аудит хийсэн гэж ойлгож байгаа. Тийм ээ. Гүйцэтгэлийн аудит. Гүйцэтгэлийн аудит өнгөрсөн хугацаанд ер нь яг энэ агаарын бохирдлын асуудал дээр хийгдээгүй юм уу? Энэ олон жил энэ утааны асуудал одоо миний л мэдэхийн ерэн хэдэн оноос. За төр засгийн анхаарал руу орж ирээд төсвөөс мөнгө гаргадаг болсноос хойш за лав арван хэдэн жил, хориод жил. Ийм олон жил энэ утааны асуудал яригдаад улсын төсвөөс тодорхой хөрөнгүүд зарцуулаад, тодорхой төсөл, хөтөлбөрүүд хэрэгжээд тэгээд утаа улам нэмэгдээд нийгмийн бухимдал болоод иргэдийн эрүүл мэндэд хортойгоор нөлөөлөөд ингээд явж байгаа энэ олон жилийн хугацаанд төрийн аудитын байгууллага юу хийсэн юм? Ямар ямар гүйцэтгэлийн аудитын шалгалт хийж, ямар байгууллагуудад аудитын танай аудитын байгууллагын дүнгээр хариуцлага тооцуулж байсан бэ? Яагаад ийм байдалд оров? 

Маш их хуримтлагдсан хур хог гэдэг шиг маш их хуримтлагдсан ийм хур зөрчил дутагдал байна шүү дээ. Одоо ганц гүйцэтгэлийн аудитаар гарч ирж байгаа нь. Бид нарт тэнд танилцуулж байгаа нь. Энийг яагаад жил жилд нь аудитаа хийгээд. Бас алдаа дутагдал гаргахаас нь сэргийлээд. Төсвийн мөнгө, татвар төлөгчдийн мөнгийг шамшигдуулахаас сэргийлээд ингээд явж болсонгүй вэ? Энэнд одоо хэн буруутай вэ? Хяналт тавих байгууллага энэ өнгөрсөн хугацаанд яагаад энэ дээр ийм ингэж ажиллав? 

Хоёрдугаарт, иргэд дургүйцээд байгаа юм нь бол ерөөсөө тэр их мөнгө. Одоо таван зуун хэдэн тэрбум төгрөгийн зөрчил гэж байна лээ. Аудитын зөрчил гэдэг чинь бас хоёр гурван ойлголт байгаа. Зүйл, заалт зөрчиж яасан бол зөрчил болоод явчихдаг. Яг одоо бүр сох дутсан нэлээн олон тэрбум төгрөг байгаад байдаг. Тэгээд одоо танай энэ дүгнэлтийг харсан чинь яг хариуцлагын юм оруулсан юм ерөөсөө бараг байхгүй байна шүү дээ. Ерөнхий сайдад гэсэн юун дээр л нэг аудитаар илэрсэн зөрчлүүдийг гүнзгийрүүлэн шалгах гэж л нэг ганц өгүүлбэр байна. 

Энэ олон тэрбум төгрөг алга болчихоод байхад яагаад ийм үлбэгэр дүгнэлт оруулж ирж байгаа юм. Энийг одоо яах юм. Хэн хариуцаж, цаашаа одоо энэ ямар байдлаар энэ хяналт шалгалтынх нь юм явах юм бэ? Нийгэм чинь одоо нэлээн олон тэрбумын асуудлууд л гээд л ингээд бөөн сенсаци шуугиан болоод байдаг. Тэрнээс нь хэд дахин ихээр татвар төлөгчдийн мөнгө, улсын төсвийн мөнгө алга болчхоод байхад төрийн аудитын байгууллага ийм дүгнэлт гаргачихаад сууж баймааргүй байх юм. Маш тодорхой. Дүгнэлтээрээ маш тодорхой юмнуудыг тэр төсвийн ерөнхийлөн захирагч нарт болон Ерөнхий сайдын нэр дээр холбогдох хууль, хяналтын байгууллагын нэр дээр. Энэ чинь ганцхан Ерөнхий сайд гэхгүй Хууль зүйн сайдад ч юу хүргүүлмээр байна шүү дээ. Дүгнэлтэд. Тийм юм байхгүй л юм байна. Ерөнхий сайдад л гээд л. Байгаль орчны сайд, Сангийн сайд л гэсэн юм байна. Яагаад ийм дүгнэлт орж ирж байгаа юм бэ? Хариуцлагын талаар. 


Гуравдугаарт, цаашид яаж ажиллах юм? Одоо ингээд энэ жил нэг хэдэн тэрбум төгрөг батлагдах л байх. Тэгээд энэ гүйцэтгэлийн аудитаа яаж хийж явах юм. Давтамж нь ямар байх юм. Та бүхний шалгалтын юм. Энд гарсан алдаа дутагдал зөрчлүүдийг арилгуулахын тулд яаж ажиллах юм? Миний хэлээд байгаа энэ зөрчлүүдийг арилгах…/минут дуусав/

М.Оюунчимэг: - Л.Одгэрэл хариулна. Энд хариулахдаа сая нэмж хэлэхэд ер нь маш тодорхой зүйл. Өмнө нь энэ Өргөдлийн байнгын хорооноос зохион байгуулсан нээлттэй хэлэлцүүлэг дээр маш тодорхой хэлж байсан л даа. Тухайн баримтыг одоо тэр А.Зангад даргын үед жишээлбэл аудитын хийх дүгнэлтээр зөрчлүүдийг засах, тоо баримт засах. Архивт хадгалагдах ёстой, компьютерт хадгалагдах ёстой материалууд байхгүй болгосон байсан гэсэн зөрчлийг ярьж байсан. Тэгээд энэ ямар шалтгаанаас, ямар баримт хаана, хэзээ яаж, хэний тушаал заавраар устгагдав? Эсвэл алга болов гэдэг дээр бас Та бүхэн гүйцэтгэлийн аудит хийхдээ тодорхой болгоорой гэж бид нар Байнгын хорооноос үүрэг өгч байсан. 

Сая та хэлж байна л даа. Эд нарыг энэ аудит хийж байх хугацаанд ажлын баримт материал олдохгүй байх ийм тоо баримтууд, зөрүүтэй байсан ноцтой зөрчлүүдийг та сая бас дурдаж байна. Тэгэхээр сая Ё.Баатарбилэг гишүүн асуултад нэмж энэ дээр та тодорхой хариулт өгөхгүй юу? Ч.Хүрэлбаатар дарга байхгүй байгаа юм уу? 

Л.Одгэрэл: - Гишүүний асуултад хариулъя. Өмнөх жилүүдэд төрийн аудитын байгууллагаас гүйцэтгэлийн нийцлийн аудит орж байсан байгаа. 2010 онд гүйцэтгэлийн аудит. 2013 онд “Цэвэр агаар” сан дээр нийцлийн аудит. Манай нийслэл дэх төрийн аудитын газраас 2013 онд гүйцэтгэлийн аудит. 2018 онд нийцлийн аудит ингэж орж байсан байж байгаа. 

Аудитаар өмнөх онуудын аудитаар одоо сайд нарт Улаанбаатар хотын захирагчид зөвлөмжүүдийг өгч байсан. Албан шаардлага өгч байсан байж байгаа. Тэгэхээр өмнөх юун дээр ч Өргөдлийн байнгын хорооны хурал дээр яригдсан гэдэг асуудлаар бол зөвлөмжийг бол одоо өнөөдрийн энэ аудит байж байх хугацаанд ч гэсэн бид нарын өгсөн зөвлөмж, акт, албан шаардлагыг бол биелэлтийг ирүүлээгүй. 

Тэгээд төрийн аудитын байгууллага хуулиар тогтоосон эрх үүргийн хувьд бол Төрийн аудитын тухай хуулийн 15.1.3-т сахилга, хариуцлагыг алдаа гаргасан албан тушаалтанд сахилга, хариуцлага тооцуулахаар эрх бүхий байгууллагад нь тавихаар ийм заалт байж байгаа. Мөн 28.1-д энэ сахилга хариуцлагад тооцуулах асуудлыг төрийн аудитын байгууллагыг бас эрх бүхий албан тушаалтанд нь тавих энэ албан шаардлага өгсөн ийм гаргалгаатай. 

Тэгэхээр бид нар бол яг бүрэн эрхийнхээ хүрээнд одоо Эрдэс баялаг, эрчим хүчний сайдад, Нийслэлийн Засаг дарга Г.Мөнхбаярт. Байгаль орчин, ногоон хөгжлийн сайд С.Оюун, “Цэвэр агаар” сангийн захирал Д.Баасан гээд энэ улсуудад бол хугацаатай зөвлөмж, албан шаардлагыг өгч байсан. Гэвч өнөөдрийг хүртэл албан шаардлагын маань биелэлтийг бол одоо хуулийг зөрчөөд ирүүлээгүй. 

Одоо аудитаар бид юу гэж гаргаж байгаа вэ гэхээр одоо энэ өмнө нь хийсэн бүх аудитуудыгаа дүгнээд бид бол энэ аудитыг бол нэлээн их өргөн хүрээтэй хамруулж хийсэн байж байгаа. Алдаа оноо, зарим нэгэн хамрах хүрээнээс болоод хязгаарлалт хийсэн энэ тэр юмнуудыг энэ аудитэд оруулахыг чармайж оруулсан байж байгаа. 


Тэгэхээр одоо бид Ерөнхий сайдад бол нэр бүхий албан тушаалтнуудтай нь холбоотой зөвлөмжийг өгч байгаа. Гэхдээ бас улс төрийн шалтгаанаас болоод яг одоо өнөөдөр ажил хариуцаж байсан, тухайн үед байсан улсууд нь бол яг энэ өнөөдөр энэ албан тушаал дээр байхгүй байгаа учраас бас аудитын дүгнэлтэд бас бэрхшээл учирч байна. 


Хоёрдугаарт, Нийслэлийн Засаг дарга бөгөөд Улаанбаатар хотын захирагчид албан шаардлага өгч байгаа. 24 албан тушаалтантай холбоотой энэ зөрчлийн талаар арга хэмжээ авах хуулийнхаа эрхийн хүрээнд албан шаардлага өгч байгаа. 

Аудитын байгууллага цаашдаа энэ агаарын бохирдлын үйл ажиллагаанд улсын төсвийн хөрөнгө оруулалтын хэрэгжилтийн шалгалтыг жил болгон хуулийн хугацаанд хийдэг. Тэгээд 6 сарын 09-нд Их Хуралд өргөн барьдаг байж байгаа. Тийм учраас одоо энэ гүйцэтгэлийн аудитын хөрөнгө оруулалтын явцын аудитаар бид энэ цэвэр агаартай холбоотой, ер нь улсын эдийн засаг, улс орны, ард түмний эрх ашигт нийцэхгүй байх асуудлууд дээр, чухал асуудлууд дээр явцын аудит хийж ингэж байхаар бид шийдсэн байж байгаа. Тэгэхээр одоо энэ өнөөдрийн энэ гаргасан тайлантай холбоотой акт, албан шаардлагын биелэлтийг өнөөдөр алба хашиж байгаа тухайн ажилтнуудаас мэдээж бид нэхнэ. Тэгээд хуулийн байгууллагууд бол бас нэлээн олон компаниудын асуудлыг цагдаа, авлигатай тэмцэх газар шилжүүлэгдэн шалгагдсан. Зарим нь хэрэгсэхгүй болсон асуудлуудыг бид судалгаа авсан байж байгаа. Аудитын явцад. 

Энд хамрагдаагүй, энэ хууль хяналтын байгууллагад очоогүй компаниудыг бол нэр устай нь бүх үйл ажиллагаатай нь…/минут дуусав/


М.Оюунчимэг: - Ё.Баатарбилэг гишүүн тодруулъя. 


Ё.Баатарбилэг: - Би яах вэ энэ дүгнэлттэй холбоотой л ярьж байгаа юм. Дүгнэлт. Тэгээд зөвлөмж дээр бол Ерөнхий сайд, Их Хурал, Ерөнхий сайд, Байгаль орчны сайд, Сангийн сайдад гэсэн байгаа. Хууль зүй, дотоод хэргийн сайдад зөвлөмж хүргүүлэх хэрэгтэй шүү дээ бас. Хууль хяналтын байгууллагууд, цагдаагийн байгууллагаа хариуцаж байгаа юм чинь. Тийм ээ. Та хэд. 


Хариу ирүүлээгүй гэж яриад байгаа юм. Тэгээд наад аудитын байгууллагын чинь хууль тогтоомж нь үнэхээр тийм дутагдалтай юмнууд байгаа бол хууль тогтоомжийн өөрчлөлтийнхөө асуудлыг та хэд ярих хэрэгтэй шүү дээ. Нэг шүдгүй арслан шиг байна гээд танай аудитын юу Их Хурлаар орж ирэх болгонд л ярьдаг шүү дээ. Тэгээд нэг төсөв ерөнхийлөн захирагчид нь нэг дүгнэлт хүргүүлээд орхичихдог. Ийм байдлаар яах вэ нэг аудитын дүгнэлт ирж байна гээд л ингээд байж байдаг. Ийм болсон юм уу? Би бол одоо гайхаад л байна. Бид нарыг бас төрийн ажил хийж байхад их л чанга л байгууллага байсан юм. Одоо ийм болчихоод байгаа юм уу? 

Тэгэхээр Та бүхэн энэ зөвлөмж дээрээ бас анхаарах юмнууд байх шиг байна. Би зүгээр санал дээр тодорхой саналууд…/минут дуусав/


М.Оюунчимэг: - А.Сүхбат гишүүн. 

А.Сүхбат: - За би ажлын хэсгээс болон хотоос хоёр асуулт байгаа юм. Өнгөрсөн жилийн хугацаанд Ерөнхий сайдын доор ажлын хэсэг байгуулагдаад нэлээн олон ажлуудыг эхлүүлж яваа байх гэж бодож байна. Энэ өвөл энэ агаарын бохирдолтой холбоотой, энэ утаатай холбоотой Улаанбаатар хотын агаарын бохирдлын асуудал дээр үр дүн нь одоо ямар юм гарах гээд байна. Энэ дээр одоо тооцоо судалгаа байна уу гэж. 


Нөгөө нэг асуудал бол одоо бодит болж байгаа зүйлийг л ярья л даа. Энэ Улаанбаатар хотоор явж байгаа энэ том дизель хөдөлгүүртэй энэ автобусууд. За тэгээд дизель хөдөлгүүртэй одоо ачааны машинууд, портер, жийпнүүд хар утаа олгойдуулаад л давхиад байх юм. Энэ дээр одоо ямар арга хэмжээ аваад байгаа юм бэ? Авахгүй байгаа юм уу эсвэл. Энэ дээр нэг тодорхой хариулт өгөөч. 

Хоёр жилийн өмнө Өргөдлийн байнгын хороон дээр Байгаль орчин, хүнс, хөдөө аж ахуйн байнгын хороон дээр энэ Японд хэрэглэгддэг октан дээшлүүлэгч LUBRICON гээд бүтээгдэхүүнийг ярьж байсан. Тэр нөхөд автобус бааз дээр туршаад нэлээн үр дүнтэй, нэлээн онцолж авч үзмээр иймэрхүү туршилтыг хийсэн байх юм. Тэгээд тэр нөхөд нь над руу яриад байна л даа. Агаарын бохирдлыг бууруулах асуудлын дэд хороо гэж хандаад. Тэгээд Японд ингээд үр дүнгээ өгөөд эхэлсэн ийм юм нь дээр одоо манай мэргэжлийн байгууллагууд октан дээлүүлэгчийг одоо хэрэглэхгүй гэсэн иймэрхүү юм гаргаад байх юм. Тэр улсууд чинь одоо 2 жилийн туршид баахан л хөрөнгө мөнгөө зараад л. Тэгээд л Японоос хэдэн удаа ирээд л ингээд баахан ажил хийчихлээ шүү дээ. 

Тэгээд энийг ингээд энэ чигээр нь хаях юм уу? Анх ингээд эхлүүлэх, ингэж хориг саад тавих байх байсан юм бол яах гэж эхлүүлсэн юм гэсэн энэ асуултуудад нэг тодорхой хариулж өгөөчээ гэж хүсэж байна. Баярлалаа. 

М.Оюунчимэг: - Хэн хариулах вэ? Ж.Батбаясгалан дарга. 

Ж.Батбаясгалан: - А.Сүхбат гишүүний асуултад хариулъя. За одоо Монгол Улсын 2019 оны төсвийн төсөл хэлэлцэгдэж байгаа. Энэ хүрээнд бол Төсвийн тухай хуулиар бол манай нийслэлийн төсвийг, төсөөллийг бол Сангийн яамаар дамжуулаад Монгол Улсын Засгийн газраар Сангийн яамаар хянуулаад Засгийн газраар Улсын Их Хуралд өргөн барьсан. 

Бид нар саналдаа бол 495.9 тэрбум төгрөгийн нэн тэргүүнд шаардлагатай нийслэлд хөрөнгө оруулалтыг бол хүссэн, бэлтгэсэн ийм саналыг бол хүргүүлсэн юм. Тэгээд энэ саналууд бол хянагдаагүй л дээ. Тэгээд одоо төсвийн төсөлд бол 289.1 тэрбум төгрөг бол нийслэлийн төсвөөс улсын төсөвт төвлөрүүлэхээр байгаа. Тэгэхээр ямар ч байсан Нийслэл Улаанбаатар хотод бол хөрөнгө оруулалтын яг өөрөө шийдвэрлэх боломж бол байхгүй гэдгийг бол шуудхан хэлье. 

Тэгэхээр би бол Их Хурлын гишүүд маань бас энэ агаарын бохирдлын асуудал дээр бас анхаарч өгөөчээ гэсэн ийм хүсэлт бол байгаа. 


Хоёр дахь асуулт бол манай яг 2017 оны эцсийн үзлэгийн дүнгээр бол 345 мянган тээврийн хэрэгсэл өдөр тутам хөдөлгөөнд оролцож байгаа. 440 орчим мянган тээврийн хэрэгсэл бүртгэлтэй байдаг. Улаанбаатар хотод. Тэгээд жил болгон хилээр. Одоо Монгол Улсын хүчин төгөлдөр байгаа хууль тогтоомжоор бол орж ирж байгаа. Улаанбаатар хот дангаараа бие даагаад энэ аливаа Монгол Улсын хууль тогтоомжоор зөвшөөрсөн байгаа энэ машин, тээврийн хэрэгслийг бол хүний эрхэнд одоо хууль бусаар халдах эрх алга. Тийм учраас маш олон хуулийн төслийг бол үндэсний хороо, салбарын яамдуудтай хамтран бас санал бэлтгэж байна. Тийм учраас одоо энэ насжилттай холбоотой, дээр нь энэ агаарын зөвшөөрөгдөх хэмжээтэй холбоотой олон шалгуур үзүүлэлтүүдийг бас хийх ёстой юм байна. Дээр нь нэмээд эдийн засгийн шалгуур үзүүлэлтүүд бас байх ёстой. Энэ саяны хэлдэг шалгуурууд дээр. Татварын олон асуудлууд яригдаж байгаа. 


Түрүүний ярьдаг зүгээр хувь аж ахуйн нэгжүүдийн олон төслүүд байгаа. Зөвхөн одоо юу гэдэг юм А.Сүхбат гишүүний хэлсэн аж ахуйн нэгжүүдээс гадна яг энэ агаарын бохирдолтой холбоотойгоор өөрсдөө зардлаа гаргаад маш олон аж ахуйн нэгжүүд агаарын бохирдолтой тэмцэх ийм саналууд ирдэг. Харамсалтай нь өнөөдрийн хууль тогтоомжоор юу гэдэг юм шууд одоо төр аваад өнөөдрийн байгаа одоо зөвшөөрөгдсөн байгаа нефтийн бүтээгдэхүүн дээр нэмэлт болгоод ингээд явуулаачээ гэдэг шийдвэр гаргах бид нарт одоо өнөөдрийн хэнбугайн ч байхгүй байна л даа. Хилээр орж ирээд энэ бол одоо борлуулагдаж болох ийм бүтээгдэхүүн юмаа л гэж орж ирж байгаа болохоос биш Үндэсний хороо, Нийслэлийн Засаг даргын Тамгын газраас энэ бүтээгдэхүүнийг бүх машинд заавал хэрэглэ гэсэн ийм шийдвэр гаргах эрх хэмжээ бол бид нарт байхгүй байгаа юм гэдгийг хэлмээр байна. 

М.Оюунчимэг: - Тодруулах уу? А.Сүхбат гишүүн. 1 минут. А.Сүхбат гишүүн. 


А.Сүхбат: - Ер нь ажлын үр дүн иймэрхүү л байгаа юм л даа. Тэгээд бие бие рүүгээ ингээд чулуудсан, бие бие рүүгээ дулдуйдсан ийм нэг үхээнц байдлаараа бид нар энэ агаарын бохирдлыг бууруулж чадахгүй. 

Тэгэхээр тодорхой тавьсан зорилгодоо хүрэхийн тулд та нар маань нэг эх оронч сэтгэлээр хандаач гэж хэлэх л байна даа одоо. Өөр хэлэх үг олдохгүй байна. 

М.Оюунчимэг: - Би санал хэлэхээс өмнө нэг хоёр асуулт байна надад. Өмнөх Өргөдлийн байнгын хороон дээр бүх талынхан оролцож байсан. Маш тодорхой тоо баримтууд ярьсан. Бид нар өнөөдрийн байдлаар ойролцоогоор 800-гаад тэрбум төгрөгийг зарцуулсан байна. Энэ нь төсөвт тусгасан мөнгө. Гадаадын зээл тусламж. Бүгд нийлээд одоо 800 гаруй тэрбум төгрөгийг агаарын бохирдлыг бууруулах. Ялангуяа утаатай тэмцэхээр зарцуулсан боловч өнөөдөр та бүхний гаргасан гүйцэтгэлийн аудитын зүгээр нэг ерөнхий дүнгээс харахад ихэнх нь зогссон, дутуу ажилласан, буцаад эвдэрсэн. Одоо үр дүн нь гараагүй. Ихэнх нь нөгөө эргээд утаа маань буурах биш харин өссөн. 5 хувиар өссөн. 6 хувиар өссөн гэсэн дүнтэй гарсан байна л даа. 


Тэгээд энэ аудитын та бүхний хийсэн энэ зөрчлийн жагсаалт ингээд харсан чинь энэ хугацаанд Монгол Улсад Байгаль орчны яам гэж байгаагүй юм уу? Та бүхний энэ дүгнэлт аудитын, сая энэ гүйцэтгэлийн хийсэн аудит яагаад Байгаль орчин, аялал жуулчлалын яамнаас тасархай. Тэр нь одоо ингээд таг байхгүй байгаа юм бол? “Цэвэр агаар” сангийн гүйцэтгэлийн зарцуулалтад энэ он жилүүдэд энэ байгаль орчныг хамгаалах яам юу хийж байсан юм? Энэ зөрчлүүд гарч байх үед ямар ямар сайд ямар үед Байгаль орчны сайдаар ажиллаж байсан. Тэр үед ямар зөрчил гарсан гэдгийг Л.Одгэрэл гуай та надад нэг хэлээд өгөөч. Нэгдүгээрт. Энийг би асуумаар байна. 

Одоо хажуу талд Г.Нямдаваа дарга сууж байна. Бид нар маш олон хэлээд байгаа. Энэ гүйцэтгэлийн дүгнэлтээс харахад хэдэн том том бид нарын гаргасан зөрчил дээр л та бүхэн маань хэлсэн байна л даа. Харин судалгаа, сурталчилгаа нэрээр асар их мөнгө одоо мэдэгдэхгүйгээр тусгагдаж байсан тухай тухайн үед бол бас баримтууд дэлгэгдэж байсан. Гүйцэтгэлийн аудитаар энэтэй холбоотой мэдээллүүд зөрчил яаж гарав? Энэ дээр нэг тодорхой хариулт өгнө үү? 

Гуравт нь, та бүхний өнөөдрийн хийж байгаа гүйцэтгэлийн аудит өмнө нь хийсэн нийцлийн аудит зэрэг дээр та бүхний эрх мэдэл дутсан хүч хүрэхгүй байх, одоо тэр баримт материал олдохгүй байх энэ зөрчлүүд өнөөдөр ч гэсэн та нарын гаргасан баримт дээр энэ гаргасан баримт өмнө нь дэлгэгдсэн зүйл хоёрын хэдэн хувьтайгаар л одоо энэ дүгнэлт гарч байгаа вэ? Яг бодит байдалтай харьцуулахад. Энэ дээр нэг хариулт авахыг хүсэж байна. 

Сангийн яамныхан сууж байна. Гадаадын зээл, тусламж гэдэг бол уг нь буцалтгүй тусламж, зээл гэдэг бол маш их хяналттай байх ёстой. Гэтэл энэ маань яг манайхтай адилхан орж ирээд ингээд ашиггүй юманд зарцуулагдаад унасан. Араас нь ямар нэгэн гомдол нэхэл гаргаж байгаа олон улсын байгууллага байхгүй байгаад би бас гайхаад байна л даа. 


Одоо ч гэсэн тэр Байгаль орчин, аялал жуулчлалын яамтай холбоотой тэр нүхэн жорлонг болих, байгаль орчин, бохирдолтой холбоотой шинэ төслүүд гаргаад байгаа хэрнээ Азийн хөгжлийн банкны 30.0 сая доллароор хийгдсэн жорлон хөдөө орон нутагт ажиллахгүй болсон тухай бас яриад байгаа шиг энэ “Цэвэр агаар” санд. Ялангуяа утааг бууруулахад зориулсан гадаадын зээл, тусламж ямар ч хяналтгүй байгаад байгаа. Энд аудитын, гүйцэтгэлийн аудитаар ямар нэгэн баримт байна уу? Хэн энд хяналт тавих байсан юм бэ? Сангийн яам уу? Засгийн газар уу? Байгаль орчны яам уу? Эсвэл одоо Ерөнхийлөгч, Ерөнхий сайд нь байсан юм уу? Тэгэхээр энэ дээр аудитор тодорхой зүйл илрэв үү? Би энэ олон улсын байгууллагууд яагаад ингэж юмандаа хайнга ханддаг юм уу? Эсвэл манайхантай нийлээд буруу замаар ороход нь хамтраад байгаа юм уу? Энэ нь их гайхал төрүүлээд байна л даа. Энэ дээр гүйцэтгэлийн аудитаар зөрчил гарав уу? Энэ дээр нэг хариулт өгөхгүй юу? 

Л.Одгэрэл: - Байгаль орчны яамтай холбоотойгоор энэ агаарын бохирдлыг шинжлэн судлах үйл ажиллагаатай холбоотой зөрчлүүд бол аудитэд гарсан байж байгаа. Ялангуяа энэ агаарын бохирдлыг яг дэлхийн норм, стандартаас одоо өнөөдрийн байдлаар Монгол Улсад доогуур хэмжээгээр тогтоочихсон. Тэгээд энэ стандартаараа одоо хэмжээнүүдийг зааж болж байна, болохгүй байна гэсэн байдалтай явж байгаа. Жишээ нь, одоо нарийн ширхэгт тоосонцор гэхэд л хоёр дахин стандарт хэмжээнээс доогуур тогтоосон. Хүлцэх агууламжийг 3 дахин доогуур тогтоосон байж байгаа. Мөн энэ хэмжилт хийж байгаа станцууд нь хүрэлцээ муутай. 

Ер нь одоо өнөөдрийн байдлаар хэрэглэгдэж байгаа Улаанбаатар хот юм уу, хөдөөд хэрэглэгдэж байгаа станцууд ашиглалтын хугацаа дууссан. За тэгээд станцууд нь…


М.Оюунчимэг: - Наад чинь ойлгомжтой. Л.Одгэрэлээ. Би танаас асуугаад байгаа нь та сая 2008 онд 2.0 тэрбум, 2009 онд 1.0 тэрбум, 2011 онд 52.0 тэрбум, 2013 онд 2.0 тэрбум, 2014 онд 32.0 тэрбум гээд л. Нийтдээ баахан зуун хэдэн тэрбум төгрөгийн зөрчлүүд гарсан гэж хэллээ. Энэ үед “Цэвэр агаар” сангийн тэргүүнүүд нь хэн байсан юм? Байгаль орчин, аялал жуулчлалын сайд нар нь хэн байсан юм? Эсвэл Ерөнхийлөгч, Ерөнхий сайд харьяаллынх нь яг хянадаг хүмүүс нь хэн байсан юм бэ гэж би асууж байна л даа. Нэртэй устай нь хэлээдэхгүй юу. 


Л.Одгэрэл: - Одоогийн байдлаар бид 2011 онд Байгаль орчин, аялал жуулчлалын сайд Л.Гансүх сайдын үед одоо “Ирвэс интернэйшнл” компанитай шууд гэрээгээр 3.0 тэрбум төгрөгийн гэр хорооллын нүхэн жорлонг ариутгах, шивтрийн хийг бууруулах ийм гэрээ хийгдсэн. Энэ дээр өнөөдрийн байдлаар хийгдсэн акт нь аудитын юунд эргэлзээтэй учраас энэ хийсэн гэж гэрээг дүгнэсэн боловч энэ нь бол аудитаар бүрэн нотлогдоогүй учраас бид нар хяналтын байгууллагад шилжүүлэх гэж байгаа ийм байж байгаа. 


“Цэвэр агаар” сангийн хувьд бол энэ “Цэвэр агаар” сантай холбоотой бид гишүүнд нэг бүрчилсэн нэлээн дэлгэрэнгүй судалгааг хийсэн байж байгаа учраас танд энэний дараа хүргүүлье. Яг холбогдох хүн хүмүүстэй нь гаргаад ингээд тавьчихсан байж байгаа учраас одоо хэсэгчилсэн байдлаар бүгдийг нь дурдах бас дүн гаргаад байна. 

Хоёрдугаар асуулт. Сурталчилгаатай холбоотой их хөрөнгө зарсан байж байгаа. “Цэвэр агаар” сан. Нийслэлийн агаарын чанарын албанаас сурталчилгаатай холбоотой. Жишээ дурдахад Математикийн хүрээлэнтэй хамтран 30.0 сая төгрөгийн Улаанбаатар хотын агаарын бохирдлыг бууруулах үнэлгээ, прогнозчлол хийлгэх математик загварчлал гаргасан байж байгаа. Энийг ерөөсөө амьдралд хэрэгжүүлээгүй. Ингээд судалгаануудын ажлыг нэлээн их мөнгө зарсан. Гэвч энийг өнөөдөр авч ашиглаагүйгээр орхигдсон байдалтай байж байгаа. 

Энэ агаарын бохирдлыг бууруулах үйл ажиллагаанд зарцуулсан гадаад дотооды хөрөнгө, зээлийн ашиглалтад хяналт тавих юм бол чиг үүргийн хувьд Сангийн яам, Байгаль орчны яам, Цэвэр агаар сан бол тавих ёстой. Мөн үндэсний хороо бол чиг үүргээрээ энийг удирдан зохион байгуулж бас хяналт тавихыг хэрэгжүүлэх ёстой. Гэтэл өнөөдөр энэ аудитаар гарсан зөрчил дээр энэ хяналтын тавих ёстой энэ бүтцийн нэгжүүд дутуу ажилласан. Энэ дээр ерөөсөө хяналт тавиагүй ийм үйл ажиллагаа харагдаж байгаа. Тэгээд дотоод аудитын дүгнэлтээр бол дотоод хяналт, шалгалт бол үндсэндээ энэ хөрөнгийн зарцуулалт дээр хангалтгүй. Зарим тал дээр бүр огт хийгдээгүй байна гэсэн ийм дүгнэлтүүдийг жишээгээр бид хэд гаргаж тавьсан байж байгаа. 

М.Оюунчимэг: - Ганц зүйлийг тодруулаадахъя. Энэ “Цэвэр агаар” сангийн хөрөнгийг үргүй зарцуулсан жишээн дээр Туул, Сэлбэ голын эхийг сэргээх, урсацыг нэмэгдүүлэхэд 2.5 тэрбум төгрөг гэж байгаа. Өнөөдөр энэ чиглэл дээр зөрчил яаж гарсан бэ? Эзэн байна уу? Хэн яг энэ дээр ажил хийсэн байна. 


Л.Одгэрэл: - Сэлбэ голын урсацыг нэмэгдүүлэх, голын эхийг нөхөн сэргээх дээр 1.0 тэрбум төгрөгийн төсөв батлагдаж. “Монхийд констракшн” компани гэрээ байгуулж хийсэн байгаа. Тэгээд гэрээний дүн төсөв нь бол 1.0 тэрбум төгрөгөөр батлагдсан гэрээг 947.0 сая төгрөгөөр хийсэн. 2011 онд эхлээд 2013 онд хийж дуусах байсан. Гэвч аудитын явцад энэ үйл ажиллагаатай холбоотой баримт материал бүрэн хийгдсэн гэсэн нотлох баримтыг бол аудитын явцад бид нар олж тогтоогоогүй байгаа. 

Дараа нь Туул голын эхийг сэргээхтэй холбоотой Усны судалгааны хүрээлэн, Монгол Улс төрийн өмчит үйлдвэрийн газартай нийт 1.0 тэрбум төгрөгийн гэрээг бас хийсэн байж байгаа. Бас мөн тендерийн хуулиа зөрчиж гэрээг байгуулсан. Тэгээд аудиын явцад энэ бичиг баримттай холбоотой асуудлууд нь бас бүрэн тогтоогдоогүй ийм дутагдалтай байж байгаа. Тэгээд энэ асуудлуудыг энэ гэрээ дүгнээгүй, гэрээг дүгнэсэн гэж хэлээд ажил нь явагдаагүй байхад энэ ажлуудыг хэрэгжилтээр авч явсан энэ нийслэлтэй холбоотой энэ албан тушаалтнуудад хариуцлага тооцуулахаар бид жагсаалт гаргачихсан байж байгаа. 

М.Оюунчимэг: - Та ингээд жагсаалт гаргачихсан байж байгаа гээд байгаа. Энэ өнөөдөр уг нь бид нар та нарыг энд урьж энэ аудитын дүгнэлтийг хэлэлцэж байгаа шалтгаан нь та намайг асуултад асуухад за тэдэн онд тэр сайдын үед тийм юманд зарцуулсан. Тийм Ерөнхийлөгч, Ерөнхий сайд ажиллаж байх үед ингэсэн байна. Ийм зөрчил ингэж гарсан гэхийн оронд тэнд бэлдсэн байж байгаа. Дараа танилцуулъя гээд. Энд бас нөлөөлөл байгаад байгаа гэж харагдаад байна шүү энэ дээр. 


За санал хэлэх гишүүд байна уу? Г.Солтан гишүүнээр тасаллаа. Б.Энх-Амгалан гишүүн. 


Б.Энх-Амгалан: - Энэ нээрээ бас л яасан ч зоригтой юм бэ дээ нээрээ. Хүн аймаар юм хийсэн байна шүү дээ. Энэ биоэтанолийн хольцтой эко шатахуун үйлдвэрлэнэ гээд. Биодизель түлш үйлдвэрлэнэ гээд зуу зуун сая төгрөг аваад явчихаж. За энэ худлаа болж. Хийгдсэнгүй. 

Энэ их багтаамжтай нийтийн тээврийн автобусуудыг дизель, хосолмол түлштэй болгоно. Тээврийн хэрэгслээс ялгарах утааг багасгана гээд 9.7 тэрбум төгрөг авч. За тэд нар нь буцаагаад аваад хаячихсан. Одоо яг утаагаад гаргаад явж байгаа гэж байна. 


Гэрийн бүрээс баахан тараасан юм байна. 19850 гэрийн дулаалга тараана гээд л ингээд явсан юм байна. Тэгээд тэр нь мэдээлэлтэй тулгахаар Баянзүрх, Баянгол, Сүхбаатар дүүрэгт огт борлуулаагүй, тараагаагүй гэсэн мэдээлэлтэй байж байдаг. Мөнгөө аваад явчихсан байдаг. 


“Урал инженер” гэдэг компани 2012 оны 01 сарын 12-нд 172.5 сая төгрөг аваад явчихсан байдаг. Бас одоо үр дүн байдаггүй. Нөгөө гэрийн бүрээс тараагаад тэр нь үр дүн болсонгүй. 


Гадаадын зээл, тусламжаас 176.0 сая доллар. ХАС банкнаас 149.0 тэрбум төгрөг юм уу даа. Сая төгрөг юм уу. Нэг баахан зуух тарааж. Үр дүн байдаггүй ээ. Одоо нөгөө зуух нь тараад ч үр дүн байхгүй. 

Тэгээд энэ хөрсний бохирдлын судалгаа хийлгэхэд 76.0 сая төгрөг. “Ногоон эдийн засаг” номыг хэвлэхэд 24.0 сая төгрөг. АСЕМ-ийн хүрээнд Сэргээгдэх эрчим хүчний өлгий нутаг сэдэвтэй олон улсын хурал хийхэд 25.0 сая төгрөг гээд. Нийтдээ 486.0 сая төгрөг. Ямар ч үр дүнгүй зарчихсан. 


Шингэн түлш хийнэ гээд. Шингэн шилний үйлдвэр байгуулна гээд баахан явсан. Байдаггүй. Коксжсон, хагас коксжсон нүүрсний үйлдвэр байгуулна гээд энэ 2011 онд. Дарга нь Д.Баттулга гэдэг хүн байсан юм байна. Ингээд явсан байдаггүй. 

Үртсэн түлшний үйлдвэр байгуулна гэсэн. Ажилладаггүй ээ. Ингээд улсын төсвийн хөрөнгийг бол ингээд гадаадын зээл, тусламжийг бол ингээд цацаад дуусгаж байна. Тэгээд тэр хүмүүс нь одоо байхгүй учраас хариуцлага тооцож болохгүй байна гээд ингээд сууж байна. Тэр хүмүүс байгаа. Хариуцлага тооцож болно. Энэ дотоод эх үүсвэрийн мөнгө чинь ихэнх нь 2011-2015 оны хооронд гарсан байна. 2008 онд 4.0 тэрбум, 2009 онд 3.3 тэрбум гээд 2011 оноос хойш 44.7, 45.2, 32.3 гээд зүгээр цөм цөм гараад явчихсан байна. Нийтдээ 164.1 тэрбум төгрөг. Гадаадын зээл, тусламж нь 104.0 тэрбум төгрөг. 2011 онд 52.9 сая доллар. 2014 онд 32.2 сая доллар гээд. 


Энэ хүмүүс чинь байгаа шүү дээ. Эд нартайгаа одоо хариуцлага тооцох юмыг Та бүхэн нэгдүгээрт Хууль зүйн яаманд, Засгийн газарт, Ерөнхийлөгчид. Тэгээд цаашлаад Авлигатай тэмцэх газарт, Цагдаагийн ерөнхий газарт өгөөч дээ. Нийслэлийн Засаг даргын Тамгын газарт өгөөч дээ. Ийм муухай луйвар хийчихээд сууж байна шүү дээ энэ чинь. 

Тэр үйлдвэр нь байгуулагдсан, ажиллаж байгаа бол одоо хэлэх юм алга. Миний дурдсан тэр олон тэрбум хөрөнгийг чинь зарсан юмнууд чинь энд байж байна. Нэг нь ч ажиллаагүй байна шүү дээ. Энийгээ өгөх хэрэгтэй та нар. Энэ Монгол Улс чинь бас нэг эзэнтэй юм, төртэй юм гэдгээ харуулах хэрэгтэй. Энэ төрийн мөнгө рүү ингэж шуналын нүд, хулгайн гараа сунгадаг ийм балиар юмнуудтай одоо тэмцэх цаг болсон шүү дээ. Аль болгон толгойг нь илэх юм бэ? Эх орноосоо хулгайлсан хулгайч бол хамгийн муухай хулгайч шүү. Ирээдүй хойчийнхоо, хүн ардынхаа эрүүл мэндээс хулгай хийж байна шүү дээ эд нар чинь. Энэ дээр маш онцгой анхаарах хэрэгтэй. 

Хоёр дахь асуудал. Энэ Үндэсний хорооны санал бэлтгээчээ. Энэ Улаанбаатар хотод чинь одоо энэ 11 жилээс дээш насжилттай машинуудыг одоо нэг жаахан хязгаарламаар байна шүү дээ. Энэ нэг муухай утаатай автобусуудаа одоо болимоор байна шүү дээ. Угаартуулж алах гээд байх юм. Нэг хүний эрх ашиг нийтийн эрх ашгаар хязгаарлагддаг байх ёстой биз дээ. Нэг хүний хувийн эрх ашгаас болж бид нар бүгдээрээ хохирч болохгүй шүү дээ. 

Тийм учраас энэ насжилт өндөртэй машинуудыг яах талаар саналаа оруулж ирээч. Энэ дээр бас нэг хуулийн арга хэмжээ авах цаг нь болсон шүү дээ бид нар одоо. 


Өчигдрийн хуралдаанаар бид нар ярьж байсан. Ус бохирдуулагч мөнгөө төлөх ёстой шүү гэдэг зарчим барьж байгаа бол утаа гаргагч мөнгөө төлөх ёстой шүү гэдэг зарчим барья л даа. Ийм байдлаар цаашдаа ажиллахгүй бол энэ Монгол Улс чинь. Одоо энэ ард талд нь байж байгаа. Би эрүүл мэндийн байгууллага, Дэлхийн эрүүл мэндийн байгууллага. Эрүүл мэндийн байгууллагаас гаргасан дүгнэлтийг уншсангүй шүү. Аймшигтай тоо байна. 

М.Оюунчимэг: - Ё.Баатарбилэг гишүүн. 


Ё.Баатарбилэг: - Гүйцэтгэлийн аудит хийсэн нь сайн. Өмнөх жилүүдэд хийгдээгүй нэлээн нарийн зөрчлүүдийг нэлээн нарийн шалгалт хийж гаргаж ирсэн байна гэж би харж байгаа. 

Агаарын бохирдлын ажлын хэсгийг ахлаад аудитаар хийгдсэн шалгалтын дүнгүүд юу байна гээд Үндэсний аудитын газраас авахад ийм тодорхой мэдээлэл байхгүй байсан. Харин аудитын нөхөд маань энэ дээр гүйцэтгэлийн аудит хийгээд бас энэ ажлыг урагшлуулсанд нь бас юуны түрүүнд талархаж байна. 


Одоо цаашид энэ аудитынхаа гарсан дүгнэлтийг тодорхой яг нэр бүхий албан тушаалтнуудад нь хүргүүлэх, зөвлөмжүүдээ хүргүүлэх, араас нь энэ гаргасан алдаа дутагдлуудыг арилгуулахын төлөө л аудитын газар сайн ажиллаарай гэж нэгдүгээрт захиж хэлэх байна. Би бол явцад нь та бүхэндээ бас холбогдоод нэлээд тийм хяналт тавьж ажиллана гэж бодож байгаа. 


Хоёрдугаарт, энэ Орчны бохирдол бууруулах үндэсний хорооныхон байгаа дээр хэлэхэд одоо агаарын бохирдлыг бууруулах төр засгаас хийгдэх ажлууд нэг толгойтой болсон шүү гэдгийг өчигдөр Байгаль орчны байнгын хороон дээр хэлсэн. Байгаль орчны сайд толгойгоороо хариуцаж байгаа. Орчны бохирдол бууруулах үндэсний хорооны дарга болсон. Нийслэлийн энэ Засаг дарга гэж ойлгож байгаа. Ер нь Засаг дарга бол байнга байхгүй энэ байгаль орчин хариуцсан орлогч нь яваад байгаа. Нийслэлийн удирдлага энэ бүтцэд байгаа. Тэгэхээр нэг толгойтой болсон шүү. Одоо бол бие бие рүүгээ хийгээд бухаад байх юм бол байхгүй. 

Тэгэхээр та бүхэн бол энэ ирэх жил одоо энэ 2019 онд хийж хэрэгжүүлэх гэж байгаа ажлууд дээрээ хэдэн зүйл дээрээ анхаараад ажиллах ёстой байх. Нэгдүгээрт, хийх гэж байгаа ажлууд чинь судалгаанд суурилсан шинжлэх ухааны үндэслэлтэй байх гэдэг тэр зарчмынхаа юм нь дээр анхаарах ёстой шүү. Одоо саяны энд дурдсан тэр үлгэр домгийн нэг баахан төслүүд. Агаарын бохирдолтой ямар ч хамааралгүй юмнуудаар хэдэн тэрбумаар нь зувчуулсан ийм юм яригдаж байна. 

Тэгэхээр бүх хийгдэх ажлууд чинь ирэх жил одоо хэдэн төгрөг төсвөөр хуваарилагдах нь. Тэрний чинь төгрөг болгон нь шинжлэх ухааны судалгаанд суурилсан үндэслэлтэй байх ёстой. 


Хоёрдугаарт, олон нийтийн хяналттай байлгаарай. Би бол хавар Өргөдлийн байнгын хороогоор ороход нь хэлж байсан. Ер нь бол төрийн бус байгууллагууд энэ ажлыг бол маш сайн хийж байгаа шүү. Төрийнхөн бол бие биенийгээ хянаж байгаа гэж заримдаа гурилдчихаад байгаа учраас төрийн бус байгууллага, олон нийтийн хяналт доор хийгээрэй. Шилэн байлгаарай. Наад дансныхаа. Агаарын бохирдол бууруулах сангийнхаа дансыг шилэн байлгаарай. Ширхэг цент болгоноор нь үр дүнд хүрэх талаар ажиллаарай гэж. 

Дараагийнх нь бол хариуцлагын механизм нь одоо тодорхой болж уу, үгүй юу гэдгийг эргэж нэг хараарай. Хуульдаа ийм юм билээ гээд ингээд сууж байж болохгүй. Маш тодорхой хариуцах эзэнтэй. Тэгээд ажлууд нь яг хууль, ном, дүрмийнхээ дагуу явдаг ийм л болгох тал дээр бол бүгдээрээ анхаарч ажилламаар байна. 

Одоо төсөвт байхгүй мөнгөөр одоо яригдаж байгаа улсын төсөв хэлэлцэж байгаа үед яригдаж байгаа нэг хэдэн төгрөгөөр за нэг ийм ийм ажил хэрэгжүүлж болох юмаа гээд одоо бодвол Орчны бохирдол бууруулах үндэсний хороон дээрээ ярьсан юм байгаа байлгүй. Батлагдаа ч үгүй тийм төлөвлөгөө гаргаад тэгээд ярьсан юмаар нь нийгэм шүүмжлээд толгойг чинь хяргачих гээд байгааг ажил хариуцаж байгаа хүмүүс мэдэж байгаа биз дээ. Яагаад гэвэл өмнө нь энэ олон төсөл, хөтөлбөрүүд, ийм олон тэрбум төгрөгийг ингээд зувчуулсан болохоор нийгэм бухимдаад байна. Тийм болохоор энэний араас орчихож магадгүй гэж бас ард иргэд дургүйцээд ийм юм явж байгаа гэдгийг та нар маш сайн ойлгох хэрэгтэй.

Нөгөө талаараа өмнө нь ийм олон тэрбум төгрөгүүд, ийм олон төсөл, хөтөлбөрүүд гээд зувчуулсан байгаа энэ юмыг яагаад гаргаж ирж ярихгүй байгаа юм та нар. Ажил хариуцсан хүмүүс. Энэ аудитын газрынхан энийг бол одоо тэр жагсаалт нь байгууллага, аж ахуйн нэгжээрээ, иргэнээрээ авсан мөнгөөрөө байгаа юм бол энийгээ гаргаад олон нийтэд сурталчлаач. Энэ төрийн бус байгууллагууд энийг яриач. Энэ Орчны бохирдол бууруулах хорооныхон энийг яриач. Ингэж ярьснаараа ирэх жил бас хэрэгжих төсөл, хөтөлбөрүүд ингэж гурилын замаар орвол аюултай юм болох юм байна гэдэг нийгэмд дохио сэрэмж болог. 

Нөгөө талаараа татвар төлөгчдийн мөнгийг зувчуулсан тэр нөхөд бас олонд ил болог л дээ. Тэгээд хийгээгүй ажлынхаа өмнөөс өөрсдөө ингээд алуулах гээд байдаг. 


М.Оюунчимэг: - Г.Солтан гишүүн. 


Г.Солтан: - Надад зүгээр нэг санал байна. Агаарын бохирдол гэдэг чинь гамшиг. Нэг номерын гамшиг мөн үү гэвэл мөн. Тэгэхдээ энэ гамшгийг зөвхөн манай нийслэл Улаанбаатар хотод тохиолдож байгаа юм биш шүү дээ. Энэ чинь бол дэлхийн том том хотууд бүгдээрээ агаарын бохирдолтой байгаад агаарын бохирдлоос бүгдээрээ ямар нэгэн ажил зохион байгуулаад үр дүнгээ өгөөд агаарын бохирдлоос гарсан юм. 


Хамгийн сүүлийнх нь гэвэл одоо манай хөрш Бээжин хот яаж гарсан юм. Энийгээ ер нь яагаад судалдаггүй юм бэ. Тэд нар энд тэндээс сайжруулсан зуух авчирсан байна уу. Нэг бол одоо сайжруулсан түлш түлсэн байна уу. Ард иргэдийн оролцоо нь ямар байсан. Тэнд ганцхан энэ дээр байгаа хэдэн дарга нар ярих биш ард иргэд нь энд яаж оролцох вэ. Өнөөдөр Улаанбаатар хотын амьдарч байгаа 200-гаад мянган гэр хороололд 200-гаад мянган айл өрх байгаа гэж. Тэд нар яаж оролцох вэ. Засаг төрөөс ямар арга хэмжээ авах вэ. Энийгээ дэлхий дээр бүх том хотууд дайран өнгөрсөн юм чинь тэд нараас яагаад туршлага судалдаггүй юм бэ. 


Энд одоо машиныг өөрчилнө гээд сууж байна гэдэг чинь одоо хүн амьтан инээмээр юм байна шүү дээ. Хүний бүтээсэн машин тэргийг Монголд авчраад одоо өөрчлөөд өөр машин болгоно гэдгийн оронд та бүгд маань ядахдаа нэг шинэ автобус худалдаж авъя. Тэр автобусуудын бас техникийн нөхцөлийг нь үзэх хэрэгтэй шүү дээ. Хэр зэрэг утаа гаргадаг. Ямар түлшээр ажилладаг. Хэдэн жилийн баталгаа өгдөг. Өнөөдөр бид нар хямдханыг нь бодоод дандаа утаа гаргадаг юмаа л авч байгаа. Автобус дээр л ажлаа хийхээс биш тэр жижиг айлуудын, иргэдийн авсан машинуудыг одоо шинэ машин ав гэвэл тэрийг манай иргэд авч чадахгүй ээ. Иргэд бол хуучин машинаар л амьдарч байгаа. Иргэдийн эсрэг тийм ажил хийж хэрэггүй гэж бодож байна. Яагаад гэвэл нийт агаарын бохирдлын 10 хувийг нь энэ техник, үйлдвэрүүд гаргаж байгаа гэдэг тоо байгаа шүү дээ. 80 хувийг нь гэр хороолол гаргаж байгаа. 

Тэгэхээр гэр хороололд одоо ямар арга хэмжээ авах юм бэ? Энийг одоо бусад орнууд яаж шийдсэн байна. Тэрийгээ судлаад эрдэмтдээр бүгдээс нь одоо санал авах хэрэгтэй байна шүү дээ. Дөнгөж хөлд орж байгаа хүүхэд шиг тийшээ нэг гишгээд, ийшээ нэг гишгээд төчнөөн тэрбум төгрөг чинь явсан байна. Цаашдаа одоо дахиад тэмцэхгүй бол 10 жил энийгээ яриад сууж байна шүү дээ. Бүрээс авч өгсөн. Сайжруулсан зуух авч өгсөн. Коксжсон нүүрс гээд. Коксжсон нүүрсээр чинь тэр утаа байхгүй болно гэдгийг би л лав итгэхгүй байна. 

Харин индукцийн аргаар утаагаа багасгана гээд нэг явж байсан. Реклам нь их сайхан байсан. Тэгэхдээ индукцийн аргаар утаагаа багасгачихвал энэ бол хамгийн сайн арга байна гээд би өөрөө дотроо бодож байгаа. 


Харин ард иргэд маань яаж оролцох вэ гэдэг асуудал яагаад гэвэл индукцийн аргаар тэд нарт нөгөө төхөөрөмжөө суурилуулаад өгчихдөг. Тэр иргэд маань тэрийгээ мөнгөө харамлаад ажиллуулахгүй байвал ямар арга хэмжээ авах вэ. Яах вэ. Харин тэр индукцийн аргаар утаагаа багасгана. Гэхдээ тэрний техникийн нөхцөл нь бүрдсэн байна уу. Яагаад гэвэл айлууд орой ирээд бүгдээрээ цайгаа чанахдаа тэр бид нарын хүчдэл маань унадаг шүү дээ. Тэгэхээр бүгдээрээ нөгөө индукцийн аргаар ажилладаг төхөөрөмжөө залгачихвал юу болох вэ гэдгээ бас бодох хэрэгтэй. Тэгэхээр техникийн. Эхний ээлжинд техникийн шаардлагаа хангасан юмнуудаа хийгээч. 

Улс орнууд руу яваад судлаач. Англи Улс яаж гарсан байна. Берлин яаж гарсан байна. Токио яаж гарсан байна. 70, 80-аад онд тэр том том хотуудыг ярьдаг байсан шүү дээ. Утаатай байдаг. Амьдрахын арга байхгүй гээд. Өнөөдөр бүгдээрээ тэр асуудлаа шийдээд үр дүнгээ өгсөн байна шүү дээ. Бид нарт бэлээхэн судлах юмнууд байж байна шүү дээ. 

Гэрийн бүрээс өгснөөс гэр хороололд. Гэр гэдэг чинь одоо нүүдэлчин малчдад л хэрэгтэй болохоос биш суурин амьдрал…/минут дуусав/


М.Оюунчимэг: - Г.Солтан гишүүнд баярлалаа. Үнэнийг хэлэхэд нөгөө ядуурал утаагаар ямар аймшигтай бизнес хийж болдгийг. Нөгөө мөнгө угаах гэдгийг бол энд бодитоороо харуулсан жишээ гүйцэтгэлийн аудитын эндхийн зүгээр л нэг 50 хувьтай хийсэн гүйцэтгэлээр ингэж гарч байна л даа. Үнэхээр харамсалтай. Өнөөдөр гэтэл бид нар 50 тэрбум, 60 тэрбумыг ядахдаа энэ агаарын бохирдлыг бууруулахад зарцуулчихъя даа гээд мөнгө хүрэхгүй нааш цаашаа гүйж байхад харин энд өнөөдөр зөвхөн энэ “Цэвэр агаар” сангийн түвшинд 2011-2015 оны хооронд л гэхэд 120-иод тэрбум төгрөг зарцуулсан байх жишээтэй байж байна л даа. Үнэхээр аймшигтай. 

Тэгээд өнөөдөр буурсан биш. Харин нэмэгдсэн. Утаа бол ямар бүр аймшгийн түвшинд хүрсэн байгаад байдаг. Тэгэхээр энэ хяналт шалгалтыг зүгээр ингээд гаргаад тавих биш энэ нээрээ болдоггүй юм байна гээд дараа дараагийн ажлыг бодитоор хийж, утааг бодитоор бууруулаад Улаанбаатар хот утаагүй болох энэ нөхцөлийг бүрдүүлэхийн тулд энэ аудитын дүгнэлтийн хүрээнд хэнд ямар хариуцлага тооцож, хэдий хэмжээний мөнгийг буцаан төлүүлж чадав гэдэг дээр бид харин дохио өгч чадах байх. Тэгэхгүй бол ингээд л болдог юм байна гээд дахиад энэ байдал үргэлжлэх магадлалтай. 

Би түрүүн асуусан. Хариулт өгөөгүй. Гадаадын зээл, тусламжид хяналт тавьдаг газар байдаггүй юм уу гэхэд. Одоо энд харж байна л даа. Сайжруулсан зуухны үнийн хөнгөлөлтөд 2010-2012 онд Эм Си Эс-ийн “Цэвэр агаар” төслөөс нийт 33.0 сая америк доллар, 2012-2016 онд хэрэгжсэн Дэлхийн банкны санхүүжилттэй “Улаанбаатар цэвэр агаар” төслөөс 4.5 сая ам.доллар. “Цэвэр агаар” сангаас 2011-2015 онд нийт 32.5 тэрбум төгрөгийг тус тус зарцуулсан гэж байгаа. Энэ бол энэ хугацаанд. Тэгсэн хэрнээ энэ дээр өмнөх одоо төсөл, хөтөлбөрүүдээс харахад сүүлийн энэ 2018 оны 9 сарынх ч гэсэн нэлээд их зуух бас нийлүүлсэн байгаад байна шүү дээ. Байгаль орчин, аялал жуулчлалын яам 176.0 тэрбум юм шиг байна. ХАС банк 149.0 тэрбум гэж байгаа юм. 

Тэгэхээр ХАС банкны хэрэгжүүлсэн энэ зуух төсөл нь амжилттай хэрэгжсэн байна уу. Одоо арилжааны банкаар. Яамаар хэрэгжүүлсэн хэрэгжилт нь ямар байна гээд. Энэ дээр хүртэл гүйцэтгэлийн аудит бодитоор бас дүгнэлт хийх хэрэгтэй. Ингэж орхигдуулж болохгүй. Тэгээд нийтэд нь хийгээд үзэхэд энэ өөрөө гараад ирэх байх. Ерөнхий дүр зураг нь. Тэгэхээр гүйцэтгэлийн энэ аудитын газрынхан. Би дахиад чиглэл үүрэг өгнө. Та нар Төсвийн байнгын хороон дээр мэдээж энэ ажлаа дүгнэх байх. Эргээд одоо яаж хийх вэ энэ дээр. Ёстой түрүүн гишүүдийн хэлдэгээр хууль, цагдаа, Сангийн яам, мэргэжлийн байгууллагуудыг хамтраад энэ бодит түвшинд бодит аудит хийгээд. Болохгүй бол ёстой гаднын нөгөө мэргэжлийн түвшинд хийдэг бие даасан аудитын байгууллагуудыг оруулж ирж бараг хийх хэрэгтэй байх. Тэгж байж бид хамтдаа тэмцэж байж энэ утаа, ядуурлаар мөнгө хийж болдоггүй юм байна гэдгийг одоо хэлэхгүй бол энэ бол арай дэндэж байна л даа. Ийм байдалтай яаж явах вэ. 

Өнөөдөр ч гэсэн бид нарын гол зорилго бол энэ Өргөдлийн байнгын хороо эргээд аудитын дүгнэлтийг хамгийн түрүүн ингэж бас цаг хугацаанд нь эргэж шаардаж аваад. Манай аудитын газар ч гэсэн бас ингээд өөрсдийнхөө хэмжээнд хийсэн дүгнэлтээ танилцууллаа. 


Бид нар эндээс бол яах вэ тодорхой бидэнд ойлгожтой болсон хэдэн баримтыг л харж байна. Гэхдээ эзэн. Дээрээс нь энийг ийм боломж олгосон төрийн албан тушаалтнууд тэр үед хэн хэн ямар ажил хийж байсан юм. Тэр нь ч өнөөдөр бас тодорхойгүй байна л даа. Тэр нь яах вэ та нар эсвэл бид нарт хувь хүний нууцтай холбоотой асуудал гэж бодоод ингээд хандаж байгаа юм болов уу. 


Энэ мэтчилэн бид нарт ярих зүйл их байна. Тэгэхээр би бол миний хэлж байгаа санал нь өнөөдөр бид нар ганц энэ Өргөдлийн байнгын хороогоор биш Байгаль орчин, аялал жуулчлалын байнгын хороотой ч хамтраад. Тэгээд Нийгмийн бодлогын байнгын хороо тэр Их Хурлаас гарсан ажлын хэсэг гээд байж байна. Засгийн газар дээр байж байна. Энэ бүгдийг нийлүүлж байгаад тэгээд тэр нэг толгойтой болж байгаад нэг урсгалаар мөнгө явдаг болоод. Тэгээд энэ одоо орж ирэх мөнгүүдийг ийм замаар явуулахгүй байх тэр бүх хаалтуудыг л хийнэ. Тэгэхийн тулд би одоо энэ дахиад үүрэг өгч байгаа нь Засгийн газарт бид нар өнөөдөр ингээд чиглэл өгнө. Эдгээрийг эргээд бас Байнгын хорооны хуралдаанаар нээлттэй хэлэлцье. Эзэнтэй нь, нэр устай нь. Тэгээд хариуцлага хэнд яаж тоож байна. Шүүх дээр Авлигатай тэмцэх газар дээр ямар материалууд очсон. Хэдий хугацаанд тэнд дарагдаад байна. Эсвэл эргэж шийдэж байна уу гэдгийг эргээд бид бас нэхэж тооцох болно гэдгээ би бас санал хэлэхдээ хэлмээр байна. 

Өнөөдрийн Өргөдлийн байнгын хорооны эхний хэлэлцэх асуудал энэ агаарын бохирдлыг бууруулахтай холбоотой “Цэвэр агаар” санд аудитын газрын хийсэн дүгнэлт байлаа. Бид нарыг ингээд аливаа юмыг зүгээр яриад л ингээд нийгэмд сенсаци дэлгэчихээд хаях гэсэн зорилго бол байхгүй. Хамгийн гол нь түрүүн хэлсэн. Үр дүнг одоо харах. Тэгэхгүй бол одоо яг Засгийн газраас арга хэмжээ авах болохоор л нөгөө өмнөх энэ жишээнүүд чинь садаа болчихоод. Одоо бүтэхгүй гээд л. Нөгөө шинээр санаачилж байгаа, хэрэгжүүлж байгаа бүх ажил энэ нэг гутамшигтай юмнаас болоод бүгд зогсох гээд юм урагшаа явахгүй болчихоод байна шүү дээ. 

Тэгээд дахиад л нөгөө хуучин аргаа хэрэглэх гэхээр ингээд болоод байгаа учраас л бид нар энэ дээр энэ нэг аудитаар хийсэн дүгнэлтээр цэг тавья гэж зорьж байгаа юм шүү. 


Бид нар өмнө нь танилцуулж байсан юм. Энэ 2011-2016 онд төсвөөс урсгал зардал гэхэд 102.0 тэрбум. 2008-2016 оны төсвийн хөрөнгө оруулалтаар 55.0 тэрбум төгрөг. 2011-2015 оны “Цэвэр агаар” сангаар 94.0 тэрбум төгрөг. 2008-2016 онд гадаад зээл, тусламжаар 500.0 тэрбум төгрөг гээд нийтэд нь тооцоод үзэхэд 750.0 гаруй тэрбум төгрөгийг салхинд хийсгэсэн байна гэдгийг бол ерөнхийдөө аудитын өнөөдрийн дүгнэлт бол харууллаа гэж бодож байна. 


Тэгээд өнөөдрийн энэ тайланг хэлэлцсэн аудитын газрынханд баярлалаа. Бид нар бол хуралдаанаар тэмдэглэл аваад гишүүдээс гарсан саналыг тусгаад Засгийн газарт асуудлыг хүргүүлнэ. Тэгээд энэ асуудлыг бас дахиж нээлттэйгээр хэлэлцэх болно гэдгийг хэлье. 

Тэгээд өнөөдрийн энэ хэлэлцүүлэгт оролцсон Та бүхэндээ баярлалаа. Эхний хэлэлцэх асуудал дууслаа. 

Хоёр. Өргөдлийн байнгын хорооны 2018 оны 04 дүгээр тогтоолын хэрэгжилтийн талаар Барилга, хот байгуулалтын сайд, Нийслэлийн Засаг дарга бөгөөд Улаанбаатар хотын захирагчийн мэдээлэл сонсох


Хоёр дахь асуудал маань Өргөдлийн байнгын хорооны 2018 оны 04 дүгээр тогтоолын хэрэгжилтийн талаар Барилга, хот байгуулалтын сайд, Нийслэлийн Засаг дарга бөгөөд Улаанбаатар хотын захирагчийн мэдээллийг сонсоно. 


Эхлээд Ш.Лхамсүрэн даргыг мэдээлэл хийхийг урьж байна. Дараагийн хүмүүсээ оруулчих. Ж.Батбаясгалан дарга хийж бай даа. Эхний мэдээллээ. 


Ж.Батбаясгалан: - Манай Гэр хорооллын хөгжлийн газрын дарга Ч.Батбилэг дарга мэдээлэл хийнэ.  

М.Оюунчимэг: - Ч.Батбилэг дарга мэдээллээ хийж эхэлж бай. Цаг хэмнэх үүднээс. Хэддүгээр микрофон дээр сууж байна. 2. 


Ч.Батбилэг: - Сайн байцгаана уу? За Өргөдлийн байнгын хорооны эрхэм гишүүд Та бүгдэд энэ өдрийн амгаланг айлтгая. 


Гэр хорооллын дахин төлөвлөлтийн талаар би бас товчхон мэдээлэл хийе. Нийслэлийн иргэдийн Төлөөлөгчдийн Хурлын 2013, 2014, 2018 оны тогтоолуудаар нийтдээ 25 байршил дээр 76 хэсэгчилсэн талбайг гэр хорооллын дахин төлөвлөлтийн байршлаар батламжлагдсан байдаг. 


Дээрх аж ахуйн нэгжүүдээс төслийг хэрэгжүүлж байгаа 41 аж ахуйн нэгж шалгарч батламжлагдсан. Үүнээс одоо өнөөдрийн байдлаар одоо 13 төсөл хэрэгжүүлэгчийн эрхийг нь цуцлаад байна. Эдгээр аж ахуйн нэгжүүд бол одоо төслийнхөө ажлуудыг хийж гүйцэтгээгүйн улмаас 2016 онд 6, 2018 онд 7 аж ахуйн нэгжийг одоо эрхийг нь цуцалсан байгаа. 


Ингээд тухайн байршлууд дээр бас одоо шинээр сонгон шалгаруулалт зарлаад 4 байршил дээр бол шинээр аж ахуйн нэгжүүд одоо үйл ажиллагаагаа явуулах батламжаа аваад байна. 


Дээрх хугацаанд. Энэ жилийн хувьд бол 2018 оны хувьд бол 7 аж ахуйн нэгж дээр эрхийг нь цуцалсан. Эндээс 3 аж ахуйн нэгжид нь шүүх дээр асуудал нь явж байгаа. Эдгээр аж ахуйн нэгжүүд бол 2013, 2014 оноос хойш төсөл хэрэгжүүлэгч батламжаа аваад тэгээд иргэдийн газрыг чөлөөлөөд ажил хийгдээгүйн улмаас түрээсийн төлбөр нь хүндэрсэн. Бас иргэд хохирсон ийм байдалтай байгаа. 


Ер нь бол 2016 онд намайг ажил авахад бол 633 иргэн, айл одоо түрээсийн төлбөрөө төлж чадахгүй гудамжинд гарсан, хохирсон байдалтай байсан. Үүнээс одоо 400 гаруй иргэдийн асуудлыг шийдвэрлээд одоо нэг 200-гаад иргэний асуудал байгаа. 


Эдгээрийг бол одоо энэ 11 сард ашиглалтад орох нийслэлээс одоо дамжин өнгөрүүлэх орон сууцанд оруулахаар ингэж төлөвлөөд ажиллаж байна. Энэ 200-гаад айлын асуудал шийдэгдсэнээр гудамжинд гарсан хохирсон иргэдийн асуудал бол одоо бүрэн шийдэгдэж дуусна. 


Өнгөрсөн хугацаанд бол нийтдээ 5477 орон сууц баригдаж ашиглалтад орсон байгаа. Энэ 5477 орон сууцнаас 12 компани бол нийтдээ байр барьж ашиглалтад оруулсан. Энэ жилийн хувьд бол 14 байршил дээр 2018 онд нийтдээ бол 2343 орон сууц ашиглалтад орохоор байгаа. Эдгээр орон сууцнуудын хувьд бол одоо яг компаниудын өгсөн мэдээллүүд. Одоо бид нар бол бас сар болгон компаниудтайгаа ажиллаж газар дээр нь одоо хяналт тавьж ажиллаж байгаа. Ингээд энэ дээр бол 2343 айлууд орон сууцанд орох юмаа гэсэн ийм мэдээлэл байгаа. 

Дахин төлөвлөлтийн асуудлууд дээр бол тулгамдсан хоёр гурван асуудлууд байгаа. Би түрүүн хэлж байсан. Анхнаасаа одоо төсөл хэрэгжүүлэхдээ жаахан буруу явсан учраас иргэд хохирсон байдалтай иймэрхүү ажлууд явагдсан. Компаниудаа буруу сонгон шалгаруулсан. Компаниуд нь өөрсдөө эдийн засгийнхаа хүчин чадал болон ажиллах хүч, тоног төхөөрөмжийнхөө хүчин чадлыг бүрэн тооцоолоогүйгээс барилга нь баригдаагүй одоо хохирсон байдалтай байсан асуудлыг бол бид нар цэгцлээд тухайн компаниудын одоо хүчин чадлыг санхүүгийн, ажиллах хүчний, тоног төхөөрөмж гээд одоо бүх хүчин чадлыг тооцоолж үзсэний үндсэн дээр одоо шинэ бодлогыг гаргаж тавьсан. Энэ бодлогын хүрээнд одоо тухайн компанийг одоо төсөл хэрэгжүүлэгч байршлуудаа бас тухайн компанийнх нь хүчин чадалд тохируулж одоо зарим компаниуд бол 50, 60 га газрууд авчихсан. Тэрийгээ хэдэн жил хийж гүйцэтгэх нь одоо тодорхойгүй ийм байсныг болиулаад талбайг нь багасгах. Мөн одоо эрхийг нь цуцалж өөр шинээр төсөл хэрэгжүүлэгч нарыг сонгон шалгаруулж оруулах ийм арга хэмжээнүүдийг авсан. 


Өнөөдрийн байдлаар хамгийн тулгамдсан асуудал бол 192.0 тэрбум төгрөгий асуудал байгаа. Энэ бол одоо дэд бүтэц нь шийдэгдээгүй газар байгаа. Засгийн газрын 2017 оны 179 дүгээр тогтоолоор Бүгд Найрамдах Хятад Ард Улсын буцалтгүй тусламж 2.0 тэрбум юанийн хүрээнд энэ 192.0 тэрбум төгрөгийн асуудлыг шийдвэрлэнэ гэж тогтоол гарсан. Энэ асуудлууд бол одоо бас улс хоорондын асуудал болохоор бас мөнгө нь орж ирэхгүй, шийдэгдэхгүй сунжирч байгаагаас одоо энэ жил гэхэд одоо 2 мянга гаруй айлын орон сууц ашиглалтад ороход одоо нөгөө дэд бүтцийн асуудлууд бол хоцрогдож эхэлсэн иймэрхүү байдалтай байгаа. Энийг бол бас одоо Нийслэлийн Засаг даргын зөвлөлийн хурлаар авч хэлэлцээд бас тодорхой хэмжээний хөрөнгийг нийслэлийн төсвөөс шийдвэрлэе гэсэн байдлаар үндсэн чиглэлд тусгагдаад явж байгаа. Ер нь бол энэ асуудлыг бол бас яаралтай шийдвэрлэх шаардлагатай. 


Хоёрдугаарт, компаниудын зүгээс одоо яг өнөөдрийн байдлаар бол борлуулагдаагүй дахин төлөвлөлтийн хүрээнд баригдсан орон сууцнуудаас борлуулагдаагүй орон сууц байхгүй байгаа боловч цаашид бол одоо ингээд 2, 3 мянгаар нь одоо ингээд ашиглалтад оруулаад эхлэхээр борлуулалтын асуудал дээр хүндрэл үүсэх магадлал өндөр байгаа. Энэ тал дээр бас одоо Барилга, хот байгуулалтын яамтайгаа ярьж байгаад бас ипотекийн асуудал дээр зорилтот бүлэг буюу одоо зорилтот хэсэг буюу одоо дахин төлөвлөлтийн компаниудыг түлхүү оруулъя гэсэн ийм бас бодлогыг гаргаад Засгийн газрын хуралдаан, холбогдох яамдад тавиад явж байгаа. Ийм хоёр үндсэн асуудлууд байгаа. 

Бусад асуудлууд дээр бол одоо хохирсон иргэдийн асуудлыг шийдвэрлэх. Компаниудыг одоо шинээр сонгон шалгаруулах зэрэг асуудлуудыг бол бид нар дахин төлөвлөлтийн хүрээнд шийдвэрлээд явах боломжтой. Ер нь бол одоо…

М.Оюунчимэг: - Ч.Батбилэг даргын цаг болчихлоо. Та шийдвэрлээд явах боломжтой гээд 2 жил бараг ярьж байна шүү. Асуултаар тодорхой зүйлүүд асууна. Одоо ашиглалтын шаардлага хангахгүй байгаа барилгын засвар, үйлчилгээтэй холбоотой асуудал. Ялангуяа энэ төсөв хэлэлцэж байгаа үед хамгийн их эмзэг байгаа. Бид нар бас энүүгээр Байнгын хороо тодорхой үүрэг даалгавар өгсөн. Тэгээд Барилга, хот байгуулалтын дэд сайд Ш.Лхамсүрэн сайд одоо товч мэдээллээ өгчих. 


Ш.Лхамсүрэн: - Гишүүдийн энэ өдрийн амар амгаланг айлтгая. Өргөдлийн байнгын хорооны 2018 оны 6 дугаар сарын 21-ний өдрийн 04 дүгээр тогтоолын биелэлтийн талаар мэдээлэл өгье. 


Ахмадын болон түрээсийн орон сууцны асуудлаар бол Барилга, хот байгуулалтын яам Төрийн орон сууцны корпораци, Монголын ипотекийн корпорацитай хамтран гаргасан орон сууцны эрэлт нийлүүлэлтийн судалгаа, иргэдийн орон сууцанд хамрагдах нэгдсэн бүртгэл бүхий улсын хэмжээний нийслэл, орон нутгийн орон сууцны нэгдсэн мэдээллийн санг бүрдүүлэх ажлыг бол Барилга, хот байгуулалтын сайд Х.Баделханд даалгасан байдаг. 

Барилга, хот байгуулалтын яам нь бол МИК, ТОСК-той хамтран захиалгаар Монгол Улс орон сууцны эрэлт, нийлүүлэлтийн судалгааг бол Тэнхлэг зууч компаниар гүйцэтгүүлээд судалгааны үр дүнг Барилга, хот байгуулалтын дэд сайд Ж.Лхамсүрэн, газрын дарга О.Лхагвацэдэн нар бол одоо 6 сарын 05-ны өдөр хэвлэлийн бага хурал дээр бол нийтэд мэдээлсэн. Тус судалгааг үндэслэн Барилгын хөгжлийн төв, тэгээд орон сууцны мэдээллийн сан байгуулах программ хангамжийг бий болгох ажлыг зохион байгуулж байгаа бөгөөд урьдчилсан хэлэлцүүлгийг бол энэ 10 дугаар сарын 12-нд зохион байгуулсан. Эцсийн байдлаар бол 11 дүгээр сарын сүүлчээр гэхэд бол бэлэн болгох төлөвлөгөөтэй бид нар ажиллаж байна. 

Мөн хоёрт нь бол бас энэ 217 мянган өрх гэр хороолол амьдарч байна гэсэн судалгааг үндэслээд бага дунд орлоготой иргэд өөрийн хэрэгцээ шаардлага, худалдан авах чадварт нийцсэн орон сууцтай болох нөхцөлийг бол бүрдүүлэхээр түрээсийн орон сууцны хөтөлбөрт өргөнөөр хамруулах зорилго бүхий орон сууцны үндэсний хөтөлбөрийг боловсруулаад Монгол Улсын Засгийн газраар батлуулахыг Х.Баделхан сайдад даалгасан. Барилга, хот байгуулалтын сайдын 85 дугаар тушаалаар бол Орон сууц үндэсний хөтөлбөрийг боловсруулах салбар дундын ажлын хэсэг байгуулан ажиллуулж байна. 


Ажлын хөтөлбөрийг хэрэгжүүлэх арга хэмжээний төлөвлөгөөний төслийг эхний хувилбараар боловсруулж 8 сарын 24-ний өдөр бол яамныхаа цахим хуудсанд байршуулж аймаг, нийслэлийн Засаг дарга, салбарын төрийн болон төрийн бус байгууллагад бас 8 сарын 25-ны 332 тоот албан бичиг хүргэлт нийт 20 байгууллагаас бол одоо ингээд санал аваад байна. Саналыг тусгаж боловсруулж Засгийн газрын гишүүдээс санал авахаар хүргүүлэхэд бол бэлэн болоод байгаа юм. 

Хямд өртөгтэй чанартай түрээсийн орон сууцанд хамрагдах иргэдийн хүсэлтэд тулгуурлан төрийн болон орон нутгийн түрээсийн орон сууцны сан бүрдүүлэх, ашиглах, түрээслэх, түрээслүүлэгчийн эрх, үүрэг, хариуцлага, түрээсийн төлбөртэй холбогдсон харилцааг зохицуулах чиглэлээр орон сууцны тухай хуулийн шинэчилсэн найруулгын төслийг боловсруулахыг бол Монгол Улсын Засгийн газарт даалгасны дагуу орон сууцны тухай хуульд нэмэлт, өөрчлөлт оруулах тухай хуулийн төслийг боловсруулах ажлын хэсгийг бол Барилга, хот байгуулалтын сайдын тушаалаар шинэчлэн байгуулж ажиллуулж байна. 


Мөн хуулийг боловсруулах хүрээнд орон сууцны тухай хуулийн шинэчилсэн найруулгын төсөл боловсруулах хэрэгцээ шаардлагыг урьдчилан тандан судлах, хуулийн хэрэгжилтийн үр дагаварт үнэлгээ хийх. Хуулийн төслийн үр нөлөөний үнэлгээ, зардлын тооцоог хийж, гүйцэтгэх, зөвлөх хуулийн этгээд сонгон шалгаруулж ажиллуулж байна. 

Хуулийн төсөл боловсруулах ажлын хэсэг болон зөвлөх баг “Монголиан легал экспертс” гэдэг компанитай хамтран орон сууцны тухай болон Сууц өмчлөгчдийн холбооны эрх зүйн байдал, нийтийн зориулалттай орон сууцны байшинг Эд хөрөнгийн тухай хуулиудын хэрэгжилтийн үр дагаварт үнэлгээ хийж Орон сууцны тухай хуулийн шинэчилсэн найруулгын үзэл баримтлалын төслийг боловсруулж тус яамны 9-ний өдрийн 2786 тоот албан бичгээр Хууль зүйн яаманд хүргүүлсэн боловч тус яам санхүү, хөрөнгө оруулалттай холбогдсон харилцааг зохицуулахаар байгаа тул Сангийн яамнаас санал авах нь зүйтэй гэсэн хариуг ирүүлсэн тул үзэл баримтлалын төсөлд авахаар яамны 10 сарын 18-ны өдрийн 4014 тоот албан бичгийг бол одоо Сангийн яаманд хүргүүлээд байгаа. Энэ ондоо багтаад хуулийн төслийг Улсын Их Хуралд өргөн мэдүүлэхээр төлөвлөн ажиллаж байна. 


Түрээсийн орон сууц хөтөлбөрийг олон улсын байгууллага, хандивлагч орнуудын буцалтгүй тусламж, хөнгөлөлттэй зээлийн эх үүсвэр, гадаад дотоодын хөрөнгө оруулалтыг татан оролцуулах замаар түрээсийн орон сууцны санг нэмэгдүүлэх ажлыг эрчимжүүлэхийг бол Х.Баделхан сайдад Барилга, хот байгуулалтын сайд Х.Баделхан, Сангийн сайд Ч.Хүрэлбаатарт даалгасан. 


Бүгд Найрамдах Солонгос Улсын ЭКСИМ банкаар дамжуулан олгох 500.0 сая ам.долларын хөнгөлөлттэй зээлийг түрээсийн орон сууцны санг нэмэгдүүлэхэд зориулахаар Ерөнхий сайдаас өгсөн чиглэлийн дагуу бол ЭКСИМ банкны ажлын хэсэгтэй бол одоо 2018 оны 3 дугаар сараас хамтран ажиллаж байгаа бөгөөд төслийн бүх байршлуудаар дагуулан явж газартай нь танилцуулсан. 

Уулзалтын үеэр бол Буян-Ухаа-2, Буян-Ухаа-3, Эко Яармаг төслүүд зэрэг 8900 гаруй айлын сургууль, цэцэрлэгтэй орон сууцны цогцолбор төслүүдийг танилцуулсан бөгөөд эцсийн шийдвэр бол одоогоор…/минут дуусав/


М.Оюунчимэг: - Дэд сайд. Баярлалаа. Саяын асуудалтай холбоотой асуулт асуух гишүүд саналаа өгнө үү. Г.Солтан гишүүн дээр тасаллаа. 

Оролцож байгаа хүмүүсээ товч танилцуулчихъя. Барилга, хот байгуулалтын дэд сайд Ш.Лхамсүрэн, Барилга, хот байгуулалтын яамны Бодлого, төлөвлөлтийн газрын дарга Л.Батжаргал, мөн яамны Нийтийн аж ахуйн бодлогы хэрэгжилтийг зохицуулах газрын ахлах мэргэжилтэн О.Энхтуяа, Сангийн яамны Санхүүгийн бодлогын газрын Санхүү хөрөнгө оруулалт, удирдлагын хэлтсийн дарга Б.Анар, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Нийслэлийн Гэр хорооллын дэд бүтцийн газрын дарга Ч.Батбилэг, Нийслэлийн Засаг даргын Тамгын газрын Бодлого төлөвлөлтийн газрын ахлах мэргэжилтэн Г.Даваажав, Төрийн орон сууцны корпораци ТӨҮГ-ын дэд захирал Б.Цээпилдорж, Төрийн орон сууцны корпорацийн Гэрээ, хөрөнгийн удирдлагын газрын мэргэжилтэн Г.Шагшжав, Онцгой байдлын ерөнхий газрын дарга дарга, хошууч генерал Т.Бадрал, Мэргэжлийн хяналтын ерөнхий газрын Дэд бүтэц, хяналтын газрын дарга Д.Жаргал гэсэн хүмүүс байна. 

Б.Энх-Амгалан гишүүн. 


Б.Энх-Амгалан: - Өргөдлийн байнгын хорооны 2018 оны 6 сарын 12-ны 04 тоот тогтоолоор үүрэг өгөгдсөн. Энэний 3 дээр 54 байршил бүхий одоо дахин барилгажуулалтад хамрагдах орон сууцыг буулган шинээр барихад шаардлагатай хөрөнгийг 2019, 2020 оны улсын төсөвт үе шаттайгаар суулга. Эсвэл бүгдээрээ Солонгос Улс, Бүгд Найрамдах Хятад Ард Улсын Засгийн газрын хөнгөлөлттэй зээлээр ирэх санхүүжилт. 

Азийн хөгжлийн банкнаас үзүүлж байгаа буцалтгүй тусламжийн хүрээнд шийдэх ажлыг 2018 оны 2 дугаар улиралд багтаан Засгийн газрын хуралдаанаар оруулж шийдвэрлэ гээд Х.Баделхан сайдад үүрэг өгсөн. Нийслэлийн Засаг дарга С.Батболдод үүрэг өгсөн. 


Тэгээд одоо энэ 2019 онд орж ирж байгаа энэ дотор чинь юу ч алга. Энэ Хятадын буцалтгүй тусламжийн хөрөнгөөр баригдах юм нь дээр чинь Ногоон нуур орчихсон байж байна. Тэгээд гэр хорооллын дахин төлөвлөлтөд орсон байж байна. Нийтийн зориулалттай орон сууц гээд орчихсон байж байна. Төрийн албан хаагчдын орон сууцны хөтөлбөр баталж одоо орон сууцаар хангах төслийг бүрдүүлнэ гэсэн юм орчихсон байж байна. 

Тэгээд би нөхцөл байдлыг юу яах гэж байна вэ гэхээр энэ дахин барилгажуулах шаардлагатай орон сууцыг чинь зарим нэгийг нь онц аюултай байдлын нөхцөл байдал үүсчихлээ шүү дээ гэдгийг л хэлэх гээд байна л даа. Бид нар зарим дээр нь хоёр гурван удаа очсон. Хан-Уул дүүргийн 10 дугаар хорооны нутаг дэвсгэрт байрших 34, 35 дугаар байрны нөхцөл байдалтай газар дээр нь хоёр ч удаа очиж танилцсан. Танай сайд энэ дээр яваагүй. Хотын Засаг дарга энэ дээр яваагүй. 

Тэгээд энэ нөхцөл байдлыг Мэргэжлийн хяналтын газраас дүгнэлт гаргаад бид нарт ирүүлсэн байна. Айлуудын тааз нь борооны усанд нэвчээд адрын модон хучилтын хийцүүд өмхөрч ялзраад хотойсон. Шавардлага нь хөндийрч хагарсан. Тийм учраас тулаас хийсэн. Энэ давхар хоорондын одоо энэ туслаасууд чинь одоо байхгүй болж байна. 

Сантехникийн болон борооны усны алдалтаас болоод давхар хоорондын модон хучилт хөдөлгөөнд орж ялангуяа модон хийц цөмөрсөн байна гэж. Ингээд дээвэр нь цөмөрсөн байж байна. Шатны хонгилын адрын модон хучилт цөмрөөд шатны энэ хэсгийн барилгын суурь хөрс рүү нэвчин барилга бүхэлдээ хэв гажилтад орж үндсэн хийцэд хагарал эвдэрлүүд гарсан байна гэж. 

Барилгын суурь суултад орсон байна. Шатны төмөр гуяны тулаас салж хүн явахад хэцүү, хальтарч унахаар болсон байна. Ханын өрлөгийн тоосго үүрч бутарсан байна. Нэвт норсон байна. Чийгний нөлөөгөөр өрлөгийн тоосго үүрч бутарсан. Шавардлага хөндийрч хагаран өрлөгийн тоосгоны чанарыг муутгасан байна. 

Борооны болон энэ сантехникийн ус алдалтаас болж цахилгааны сүлжээний утас, холбоосууд ил гарч богино холболт үүсэх, гал гарах нөхцөл бүрдсэн байна. Нурж болзошгүй, мөн олон нийт болон орчин тойронд онц аюултай нөхцөл байдал үүссэн байх тул барилгуудыг яаралтай шийдвэрлэх, үйл ажиллагааг нь зогсоох арга хэмжээ аваачээ гэсэн ийм мэргэжлийн хяналтын дүгнэлт байж байна. 


Одоо өвөл боллоо. Хамгийн эхний хүйтрэлтээр нэвт хөлдсөн тэр хана чинь хага үсэрнэ. Одоо ингээд давхар хоорондын бэхэлгээ нурчихсан. Шат нь салчихсан. Дээвэр нь цөмөрчихсөн. Айлууд нь давхар давхрынхаа хооронд нэг тулаас хийчихсэн. Борооны усаа түмпэн тавиад тосож байгаа ийм нөхцөл байдал дээр бид нар яах ёстой юм бэ? Энд хүний амь нас, эрүүл мэнд сүйдвэл яах вэ? Барилга, хот байгуулалтын яам та нар хариуцах уу? Эсвэл хотын Засаг дарга хариуцах уу? Энэ асуудлыг хурдхан шийдээд өгөөч гээд хэд хэдэн удаа танай яаман дээр асуудал тавилаа. Албан бичгээр бид нар Барилга, хот байгуулалтын сайдад, Засгийн газрын Хэрэг эрхлэх газарт, Ерөнхий сайдад, Нийслэлийн Засаг даргын Тамгын газарт бүгдэд нь л хандлаа. 

Хүйтэн боллоо. Өвөл боллоо. Одоо яах вэ гэж. Энийг яах юм бэ? Та бүхэн нэг хариулт өгөөдөхөөч. 

М.Оюунчимэг: - Ш.Лхамсүрэн дарга, Т.Бадрал генерал хариултуудаа бэлдэж байгаарай. 2 дугаар микрофон. 3 дугаар микрофон. 

Ш.Лхамсүрэн: - Б.Энх-Амгалан гишүүний асуултад хариулъя. Энэ тогтоолын юунд бол 54 байршил бүхий орон сууцанд бол 101.0 тэрбум төгрөгийг. Жилд нэг 50.0 тэрбум төгрөгөөр тооцож ингээд 2019 он, 2020 оны улсын төсвийг ч одоо шийдвэрлэхийг бол даалгасан. 

Энэ асуудлаар бол одоо жил бүрийн улсын төсөвт тусган шийдвэрлэх, мөн бусад эх үүсвэрээс санхүүжүүлж байх эрх зүйн орчныг бүрдүүлэх тухай хамтарсан тогтоол гаргаад, Засгийн газрын 2018 оны 7 дугаар сарын 04-ний өдрийн хуралдаанаар хэлэлцүүлээд дэмжигдсэн. Үүний дагуу бол ашиглалтын шаардлага хангахгүй барилга байгууламжийг буулгаж, шинээр байгуулах төлөвлөгөөг гаргасан бөгөөд нийслэлийн хэмжээнд ашиглалтын шаардлага хангахгүй байгаа орон сууцыг 2019 онд, 2020 он, 2021 онд буулгаж шинээр барихаар төлөвлөж Төсвийн тухай хуулийн 8 дугаар зүйлийн 8.4.3-т зааснаар төсвийн ерөнхийлөн захирагч жилийн төсвийн саналаа жил бүрийн 8 дугаар сарын 15-ны дотор санхүү, төсвийн асуудал эрхэлсэн төрийн захиргааны төв байгууллагад хүргүүлэхээр заасны дагуу бол одоо бид нар Сангийн яаманд хүргүүлчихээд байгаа юм. 

М.Оюунчимэг: - 1 дүгээр микрофон. Т.Бадрал генерал. 

Т.Бадрал: - Та бүхний амрыг эрье. Би Б.Энх-Амгалан гишүүний асуултад шууд хариулт өгчихмөөр байгаа юм. Энэ бол шийдвэр нь гарчихсан. Хан-Уул дүүргийн 10 дугаар хорооны 34, 35 дугаар байранд нийтдээ 84 айл, 332 иргэн оршин суудаг юм билээ. 

Ерөнхийдөө бол энэ барилга бол 1962 онд баригдсан гэсэн тийм мэдээтэй байгаа. Мэргэжлийн хяналтын ерөнхий газраас бол одоо анхны дүгнэлт нь 2016 онд гарсан. 2018 онд ерөнхийдөө акт нь гарч байгаа юм. Үүнтэй холбогдуулаад дүүргийн онцгой байдлын хэлтсийн гамшгаас хамгаалах улсын хяналтын байцаагчийн дүгнэлт гарсан. Энэ дүгнэлт бол 9 сарын 06-ны өдөр гарсан байж байгаа. 

Саяны нэр дурдаад байгаа тэр гишүүний ярьж байгаа тэр их олон эрсдэлүүд бүгд бий болсон. Тэгэхээр Гамшгаас хамгаалах тухай хуульд юу гэж заасан бэ гэхээр зэрэг ийм эрсдэлтэй байгаа учраас тэнд байгаа айл өрхийг нүүлгэн шилжүүл. Эхний ээлжинд. Нүүлгэн шилжүүлж дараагийн ээлжинд дахин төлөвлөлтөд оруул гэсэн ийм шийдвэр гарч байгаа. Онцгой байдлын ерөнхий газраас хуулийн дагуу ийм шийдвэр гарсан байгаа учраас дараагийн арга хэмжээг нийслэл болон холбогдох яам, Тамгын газрууд авах ёстой л гэсэн хариултыг би өгье. 

М.Оюунчимэг: - Ж.Батбаясгалан дарга. 


Ж.Батбаясгалан: - Б.Энх-Амгалан гишүүний асуулт. Тодорхой асуултад нь хариулъя. 2019-2020 оны улсын болоод бусад эх үүсвэрийг олж энэ асуудлыг шийд гэсэн ийм үүрэг өгөгдсөн юм. Тэгээд яг энэ чиглэлээр бол Бүгд Найрамдах Солонгос Улсын 500.0 сая долларын хөнгөлөлттэй зээл, орон сууцны хөтөлбөртэй холбогдуулаад нийслэлээс, мөн одоо Барилга, хот байгуулалтын яамнаас бол хамтраад байгаа бүх зураг, төсөв нь хийгдсэн төслүүдээ албан ёсоор өгсөн. Гэхдээ яг энэ түрээсийн орон сууцыг бол энэ хөтөлбөрт хамруулах бололцоогүй юм гээд. 


Гэхдээ бид нар Бүгд Найрамдах Солонгос Улстай хамтраад хоёр төслөө эхлүүлсэн байж байна. Ханын материалын комбинатын бүсэд буюу манай Нийслэлийн орон сууцны корпорацид бол мянга орчим айлын орон сууцны шугам сүлжээний ажил бол 60.0 хувьтай явж байна. 

Буянт-Ухаа дахь 768 айлын орон сууц бас яг түрээсийн. Үндсэндээ бол өмнө нь бол Та бүхэн мэдэж байгаа. Ахмадын орон сууц гэж 100 айлд одоо 360 айлын орон сууц бариад л одоо үндсэндээ улс төрийн шоу болоод л явчихсан. Яг одоо сонгодог утгаар нь бол энэ түрээсийн орон сууцны хөтөлбөрийг бол нэгдсэн Барилга, хот байгуулалтын яамтайгаа хамтраад нэгдсэн яг сонгодог утгаар нь явуулъя гэдэг энэ концепци дээр бол нэгдчихээд бид нар яг эхний хөтөлбөрүүдээ явуулаад эхэлж байна. Тэгэхгүй бол одоо ахмадын гэж нэрлээд л. Гарч ирээд түрээсийн гэж нэрлээд л. Сүүлдээ одоо бүх салбарын чиглэлээр нь одоо нэрлээд яваад байдаг ийм шоуны орон сууцнууд болж хувирлаа гэдэг үүднээс явж байгаа. 

Яг 34, 35 дугаар байран дээр бол бид нар энэ дээр П.Баярхүү дарга дээр бол яг албан ёсоор ажлын хэсэг бол ажиллуулж энэ асуудал дээр яаж шийдэх вэ гэдэг тал дээр бол яригцаж байна. 

Тэгэхээр гишүүний яг албан ёсны саналыг бол албан ёсоор би П.Баярхүү даргатай ажлын хэсэгт албан ёсоор энэ асуудлыг шийдвэрлэх тал дээр ажиллая. 


М.Оюунчимэг: - Тэр Б.Энх-Амгалан гишүүн нэг асуултаас өмнө асуухад П.Баярхүү дарга дээр мэдээлээд ажиллана гэдэг биш ээ. П.Баярхүү дарга мэдэж байгаа. Ч.Батбилэг дарга мэдэж байгаа. Энэ Хан-Уулын саяын байршил. 34, 35 билүү. Чингэлтэй дүүргийн цагаан байрууд одоо Болорчулуун дарга тэнд сууж байна. Бид нар газар дээр нь очсон. 


Хилчин хотхон гээд бас нэг байгаад байгаа юм. Одоо энд бол Т.Бадрал дарга аа, бараг 100 гаруй хүн нэг доор нас барахад бэлэн болчихоод. Сая зуны үерийн усаар эхнээсээ байшингууд нь нураад хүнд тэнд бэртээд, хүүхэд бэртээд явсан. Тэгэхэд энд тоохгүй юм уу, эсвэл одоо төсөв мөнгө тусгахгүй. Бүр гайхаад байх юм. Яагаад энд ингээд шийдэх вэ? Энэ дээр хариултаа та нар тодорхой яриад нэгтгээд нэг юм хийхгүй бол тэнд хүмүүс амь нас нь сүйдэх гээд байна шүү дээ. Олуулаа бараг нэг доор олон хүн. Энэ дээр та хариултаар Б.Энх-Амгалан гишүүний тодотголтой хамтатгаад. 

Б.Энх-Амгалан: - Та нар энэ хардаа ингээд дээвэр нь нурчихсан. Энэ зургуудыг би та нарт өгсөн. Энэ ингээд давхар хоорондынх нь хавтангууд ингээд суулт өгөөд цөмөрчихсөн. Доороос нь нэг юм тулгуур төмрөөр тулчихсан байж байгаа байдал. 

Энэ ингээд гадна тал нь ингээд нэвт ингээд дотор талынхаа ханатай норсон байгаа байдал. Энэ ингээд шат нь ингээд нураад уначихсан. Одоо энэ дээгүүр хүн явахын аргагүй болсон байгаа байдал. Юу яриад П.Баярхүүд өгье. Арга хэмжээ авъя гээд яриад байгаа юм бэ? Энэ чинь аль жилийн өмнөөс яригдсан асуудал шүү дээ. Бид нар яриад та нарт аль алинд нь хэлээд энийгээ хурдан шийдье л дээ. Энэ чинь хүний амь нас, эрүүл мэндэд ноцтой хохирол учрах гээд байна шүү дээ гээд яриад байхад газар дээр нь очиж шалгая гэхээр очдоггүй. Тэгээд асуудлыг ингээд яриад шийдээч гэхээр шийддэггүй. 

Тэгээд 2019, 2020 оны юм нь дээр ярина гээд 2019 оны төсөв дээр чинь нэг ширхэг ч үг үсэг байдаггүй. 2020, 2021 онд шийднэ гээд юм яриад байдаг. Энэ чинь яаж…/минут дуусав/

М.Оюунчимэг: - За 1 минут. 


Б.Энх-Амгалан: - Тэгэхээр нэг л юм байгаа юм. Одоо энэ яаж нүүлгэн шилжүүлэх гэж байгаа юм гэдэг юмаа ярих цаг болсон. Би өмнө нь та нарт хэлсэн. Энэ 972 айлын орон сууц одоо ингээд 11 сард орох гэж байна. Энэ рүү нэг нүүлгэн шилжүүлээч. Засгийн газрын хуралдаанд оруулаад нэг тогтоол гаргуулчихаач. Энэ чинь нэг 100 айлын л асуудал шүү дээ. Цаана нь 500 хүний аж амьдрал байж байгаа. 

Тэгээд яах вэ тодорхой хэмжээнийх нь зардлыг хот юм уу, одоо Засгаас төлж байгаа. Тэгээд орон сууцыг нь барих асуудал руу хэдүүлээ оръё л доо гэж. Эндээс би нэг тогтоол гараасай гэж хүсэж байна. Тэгэхгүй бол энэ явахгүй юм байна. Энэ 2020 он, 2021 онд хийнэ гэсээр байгаад таарах юм байна. Дарга нартаа очиж хэлье. Тэгээд тэд нар маань арга хэмжээ авна гэсээр байгаад энэ хүмүүсийн амь нас эрсдэлд хүрэх юм байна. Ийм байдлаар Барилга, хот байгуулалтын салбарын яам асуудалд хандаж байгаа бол би өөрөө энэ хүнтэй чинь хариуцлага тооцох асуудлыг ярина шүү. Хотын даргатай яг энэ асуудлаар ярина шүү. Аль дээрээс асуудал яриад байна. Тэгээд болоод байна гэсэн. Та нар хийж байгаа юм юу байгаа юм. Санаачилж байгаа юм юу байгаа юм бэ. 

М.Оюунчимэг: - Ш.Лхамсүрэн дарга. 

Ш.Лхамсүрэн: - Энэ иргэдийн эрүүл, аюулгүй орчинд тавих нөхцөлийг хангахаар гэр хорооллын иргэдийг орон сууцжуулах, агаар орчны утааг бууруулах зорилгоор ашиглалтын шаардлага хангахгүй байгаа нийтийн зориулалттай орон сууцны байшинг дахин төлөвлөн барилгажуулах. Тэгээд гэр хорооллын газрын дахин төлөвлөж баригдсан орон сууцыг худалдан авах болон хэсэгчилсэн инженерийн дэд бүтцийн төсөлд хамрагдсан айл өрхүүдийн худалдан авах чадварт нийцсэн. Сангийн яамтайгаа бол хамтраад Барилга, хот байгуулалтын яам орон сууцны хөнгөлөлттэй зээлийн журмыг бол боловсруулаад Засгийн газраасаа санал аваад одоо ингээд батлуулна. 


Энэ яах гээд байна вэ гэвэл 2019 онд бол ипотекийн зээлээр улсын төсөвт бол 115.0 тэрбум төгрөг тавигдсан байгаа. Энэ мөнгийг одоо эдгээр саяны миний дурдсан тэр зорьж байгаа улсууд руу одоо бас нэг эдийн засгийн хувьд дэмжлэг болоод шууд санхүүжүүлэхээр бид нар одоо энэ Сангийн яам, Барилга, хот байгуулалтын яам хамтраад энэ орон сууцны хөнгөлөлттэй зээлийн журмыг боловсруулж байгаа. Эндээс бид нар тэр 115.0 тэрбум төгрөгөө…/минут дуусав/

М.Оюунчимэг: - 1 минут нэмээдэхье. 115.0 тэрбум чинь ипотекийн зээл болохоос энэтэй бас хамаагүй шүү. 


Ш.Лхамсүрэн: - Улсын төсвөөс одоо ипотекийн зээлд 115.0 тэрбум төгрөг 2019 онд суулгасныгаа бол бид нар одоо энд саяны энэ зорьж байгаа улсууд руугаа шууд санхүүжүүлэхээр орон сууцны хөнгөлөлттэй зээлийн журам гэдэг бол Сангийн яам, Барилга, хот байгуулалтын яам хоёр байгуулаад одоо Засгаар батлуулчихна. Тэгэхээрээ бид нар энэ айлуудаа бол одоо яг энэ бас нэг санхүүгийн хувьд бол ипотекийн юугаар бол шууд хөнгөлөлттэй зээлийн журмаар бол шийдвэрлээд ингээд явчихна. Тэгэх юм бол барилгыг барих компаниуд бол бас энэ рүүгээ бас түлхүү орж ирэх сонирхлыг нь татахын тулд бид нар эдгээр асуудлуудыг бас 115.0 тэрбумтайгаа холбож өгч байгаа юм. 


Энэ 2019 онд бол эдгээр асуудлууд бол нэлээн явчихна гэж бид нар үзээд дүгнээд одоо энэнийхээ араас явж байгаа. 


М.Оюунчимэг: - Хэрвээ энэ 2019 онд биш бүр наана нь явахгүй бол манай Өргөдлийн байнгын хорооны бүх гишүүд тэгээд тэр иргэдтэй нийлж байгаад яг тэр хариуцсан албан тушаалтнуудыг шууд ажилтай нь хариуцлага тооцох. Тэр дээр бид нар явна шүү. Ж.Батбаясгалан дарга. 

Ж.Батбаясгалан: - Энэ ийм байгаа юм. Гишүүн ээ. Хоёрхон байр биш. Энэ нийслэлд 1240 орон сууцанд бид нар мэргэжлийн хяналт, онцгой байдал гээд бүх мэргэжлийн байгууллагуудтай хамтраад энэ паспортжуулах, хүчитгэх, дээр нь газар хөдлөлтөд тэсвэртэй юу, тэсвэргүй юу гээд бүх төрлийн судалгаа явуулж байгаа. 

Тэгээд нийтдээ энэ 1240-өөс 314 нь газар хөдлөлтөд тэсвэргүй гэдэг нөхцөл байдал үүссэн. 93 барилгыг нь хүчитгэх ёстой гээд ингээд шийдвэр гарчихсан. Нийтдээ 235 барилгад нь мэргэжлийн хяналтын улсын байцаагчийн дүгнэлт гарсан ийм байгаа байхгүй юу. 

Энэ тэгээд бүх орон сууцнууд нь дандаа хувьчилсан орон сууцнууд. Тэгээд яг энэ байдлаар бол одоо юу гэдэг юм олон байруудын яг таны одоо сонгогдсон тойргоос ч гэсэн олон байрууд бас хувийн хэвшилтэй хамт…/минут дуусав/

М.Оюунчимэг: - За 1 минут өгчихье. Ж.Батбаясгалан даргад. 


Ж.Батбаясгалан: - Энэ нөгөө дахин барилгажуулах буюу ашиглалтын шаардлага хангаагүй барилгууд бол эхнээсээ бас боломжоороо яваад байгаа. Одоо нэхмэлийн шарууд байна. Яг одоо таны хэлээд байгаа 34, 35 дугаар байран дээр бол бас нэлээн нөхцөл байдал хүнд байгаа учраас бид нар ямар гарц байна вэ гэдэг дээр л явж байгаа. Яагаад вэ гэхээр энэ чинь 100 гаруй бараг айл өрхийн асуудал яригдаж байгаа учраас шууд хөрөнгө мөнгөтэй холбоотой асуудал яригдаж байгаа юм. Хаашаа оруулах вэ, түрээсийг нь төлөх үү, шилжүүлэх үү гээд. Одоо яг энэ дээр бол манай нийслэлийн хот төлөвлөлт, ерөнхий төлөвлөгөөний газар дээр бол судлаад энэ дээр бас одоо нураагаад барих бололцоотой компанийг сонгон шалгаруулах асуудал яригдаж байгаа учраас би одоо судалж байна гэж хэлэхээс өөр арга алга. 

М.Оюунчимэг: - Нэхмэлийн шар дээр нөгөө сая энд яриад байгаа хүний амь эрсдсэн асуудлууд гарсны дараа тухайн үеийн төр засаг нь бас хөдлөөд асуудалд орсон шүү. Одоо тэрнээс өмнө бид хоёр яриад байна шүү дээ. Манай Өргөдлийн байнгын хорооныхон яриад байна шүү. Энэ холбогдох хүмүүс нь бүгд анхаарчихаарай. 

За Г.Солтан гишүүн. 


Г.Солтан: - Өнөөдрийн энэ түрээсийн орон сууц гэдэг маань манай хот суурин газарт агаар ус шиг хэрэгтэй. Хамгийн хэрэгцээтэй юм. Энийг шийдсэн чинь их сайхан ажил болсон байна. Харин энийг Ж.Батбаясгалан даргын хэлсэн шиг нөгөө түрээсийн орон сууцыг ахмадууд, төрийн албан хаагч нарт гээд хуваарилаад шоу болоод явчихвал болохгүй ээ. Энэ түрээсийн орон сууцыг бол дөнгөж амьдрал дээр хөл тавьж байгаа залуучууд орох ёстой. 

Тэгэхээр энэ чинь гурав дөрвөн өрөө гэдэг тансагласан юм байж болохгүй. Энэ чинь ганцхан өрөө байх хэрэгтэй. Гурван өрөө байвал тэнд нөгөө Оросууд коммуналка гээд байсан шүү дээ. Гурван өрөөнд гурван айл оруулах хэрэгтэй. Яагаад гэвэл гурван өрөө байранд нэг айл оруулаад сууж байх ийм шаардлага байхгүй гэж би бодож байгаа юм. 

Төвлөрсөн эдийн засгийн үед ийм залуучууд зориулсан гээд орон сууц байсан. Бэлээхэн та нарт бол одоо үзэж харах юмнууд чинь бэлэн байгаа шүү дээ. Энүүгээрээ нэг өрөө залуучуудад зориулсан, дамжин өнгөрөх гэдэг маягтай энэ түрээсийн орон сууцыг айл өрхөд олговол их сайн ажил байна. Харин түрээсийн орон сууц нэр дээр гурав дөрвөн өрөөг хэдэн дарга нар хуваагаад авчихвал тэгвэл тэгээд ард түмэн чинь дахиад босоод ирнэ шүү гэдгийг хэлмээр байна. 

М.Оюунчимэг: - Санал хэллээ. Тийм ээ. Санал хэлэх гишүүд нэрээ өгнө үү. Б.Энх-Амгалан гишүүн. 


Б.Энх-Амгалан: - Нийслэлд нийтдээ 54 байршилд энэ ашиглалтын шаардлага хангахгүй, дахин барилгажуулах шаардлагатай орон сууцууд байгаа юм. Тэгэхдээ тэрнээс гадна онцгой нөхцөл байдал үүссэн буюу өнөө маргаашгүй аваар осол гарч мэдэх ийм орон сууцны асуудал яриад байгаа юм. Энд нэг 100 айлын асуудал, 500 гаруй иргэний асуудал яриад байна л даа. Тийм учраас би тэр барилгын нөхцөл байдлыг хана туургатай нь, дээвэртэй нь, шаттай нь, бүх юмтай нь яриад байгаа нь энэ л дээ. 

Тэгээд энэ онцгой нөхцөл байдлыг Барилга, хот байгуулалтын яам яаралтай онцгой анхааралдаа аваачээ. Засгийн газрын хуралдаанаар оруулаад тэр Хөгжлийн банкны авсан 972 айлын орон сууцнаас ядаж нэг 100-г нь аваад өгөөч. Энэ чинь ядарсан хөгшчүүд, тэтгэврийн хүмүүс. За тэгээд одоо хөгжлийн бэрхшээлтэй хүмүүс, ажил орлого багатай, бага орлоготой хүмүүс л байгаа шүү дээ. Өрх толгойлсон бүсгүйчүүд энэ тэр. 

Тэгэхээр энэ нөхдүүдийг та нар ипотекийн зээлд хамрагдвал хамрагд. Хамрагдахгүй бол одоо тэгээд бид нар мэдэхгүй гэдэг байдлаар хандаж болохгүй. Бид нарт ерөөсөө улсын төсөвт мөнгө байхгүй. Тийм учраас та нар одоо 2020 он хүртэл тэвч. Тэр болтол бид нар одоо яаж ч чадахгүй гэдэг асуудал байж болохгүй. 

Иргэдээ эрсдэлтэй нөхцөл байдалд оруулчихсан ийм нөхцөл байдал газар дээр нь үүсчихээд мэргэжлийн хяналтын дүгнэлт, онцгой байдлын газрын дүгнэлтүүд, мэргэжлийн байгууллагуудын дүгнэлт гараад онц аюултай нөхцөл байдал үүссэн байна гээд байхад бид нар мэргэжлийн байгууллагууд тоохгүй суугаад байж болохгүй. Хотын захирагч энийг одоо анхаарал тавихгүй суугаад байж болохгүй. 

Өнөөдөр бид нар би бол одоо Өргөдлийн байнгын хорооны даргыг нэг тогтоол оруулж Засгийн газарт өгөөчээ гэж би хүсэж байна. Тэгээд эх үүсвэрүүдийг нь шийдэж байгаа тэр нэг 972 айлын орон сууц руу оруулахгүй бол. Төрийн орон сууцны корпорацид одоо орон сууц байхгүй гэж надад хэлсэн. Буян-Ухаа-1 бүрэн орсон. Буянт-Ухаа-2 бүрэн орчихсон. Нэг ширхэг орон сууц ч бид нар одоо өгөх арга байхгүй гэж. 

Одоо хамгийн түрүүнд орох нь 972 айлын л орон сууц байгаа. Энэнээс л хэрвээ оруулахгүй бол энэ хөхөө өвлийн хүйтэнд, хөр цасны хайрууд бол манай иргэд амьдрахад маш хүнд болно. Энэ бол монгол хүний амь насны асуудал шүү. Эрүүл, аюулүй орчинд аж төрөх тухай асуудал шүү. Хүний эрүүл мэндийн асуудал шүү. Тийм учраас энэ дээр тэгж нэг тийм хайнга хандаж Улаанбаатар хотод ийм 93 байшин байна гээд сууж байж болохгүй. 

Онц нөхцөл байдал үүсчихсэн 2 байр байна. Бусад нь бас арай нэг шат нь нураад уначихаагүй байна шүү дээ. Арай нэг дээвэр нь цөм үсэрчихээгүй. Давхар хоорондынх нь хучилтууд цоорчихоогүй байна шүү дээ. Хана нь нэвт хөлдчихөөгүй байна шүү дээ. Тэр асуудал үүснэ. Та нар хэрвээ. Танай надтай цуг явсан ажлын хэсгийнхээ хүмүүсээс асуух юм бол эд нар чинь хэлж өгнө та нарт. Бүгдийг нь урьсан. Яваад үзээч. Газар дээр нь очоод надтай хамт үздээдэхээч гээд. Та нар яваагүй шүү. Энэ асуудлаас болоод ямарваа нэгэн эрсдэл үүсэх юм бол хатуу ярина шүү. Би иргэдтэйгээ нийлж байгаад та нартай ярина шүү. 

М.Оюунчимэг: - Энэ сая Ш.Лхамсүрэн сайд аа. 115.0 тэрбум төгрөгийг болж өгвөл ийш нь одоо зохицуулах асуудлыг Засгийн газарт тавина гэж ярьж байна. Тийм ээ. Сангийн яамнаас энэ Б.Анар дарга байсан уу? Сангийн яам энэ дээр ямар байр суурьтай байна. Сая бол нөхцөл байдлыг та өөрөө сонслоо. Тэгэхгүй бол Сангийн яам чинь нөгөө олон улсын хөтөлбөр, ипотек бол ипотек гээд бас ингээд хоорондоо засаг нь яамд нь хоорондоо зөрчилдөөд байдаг. Бас энэ дээр бид нар нэг хариулт авчихъя гэж бодож байна. 5 дугаар микрофон. 

Б.Анар: - М.Оюунчимэг гишүүний асуултад хариулъя. Ипотекийн шинэ журмаар бол ерөөсөө 3 нөхцөлийг хангасан тохиолдолд зээл олгохоор тусгагдсан. Тэгээд яамдуудаас санал авахаар явсан байгаа. Энэ дээр бол эхний ээлжинд бол энэ газраа чөлөөлөөд гэр хорооллын дахин төлөвлөлтийн бүсээс газраа чөлөөлж орон сууцанд орж байгаа айл өрхүүд. 

Хоёрт нь, өмнө нь ерөөсөө энэ Засгийн газрын хөнгөлөлттэй зээлийн хөтөлбөрт хамрагдаж байгаагүй. Анх удаагаа зээл авч байгаа шинэ гэр бүлд. 

Гурав дахь нь болохоор гэр хорооллын дахин төлөвлөлтийн хүрээнд одоо өөрийн амьдарч байгаа орон сууц, газар дээрээ ахиад ногоон барилгын стандартад нийцсэн дулаан алдагдал багатай орон сууц барих гэж байгаа, эсвэл засварлах гэж байгаа айл өрхөд зээл олгоно гэсэн ийм гурван нөхцөлөөр тусгасан байгаа. 


Тэгэхээр яг эхний ээлжинд бол мэдээж энэ нөгөө банкныхаа системээр дамжиж явж байгаа энэ систем дээрээ хуучин системээрээ явж байгаа учраас банкны шаардлага хангаж байгаа тохиодолд тэр одоо нөгөө ашиглалтын байдал муудсан орон сууцанд амьдарч байгаа хүмүүс банкны шаардлагаа хангаад орж ирж байгаа тохиолдолд бол зээл авах боломж нь нээлттэй. 

Бид нар журмаа боловсруулахдаа болохоор ерөнхий нийт хүрээнд нь хараад хуучин одоо зээлтэй хүн давхардаж зээл авдаг. Ахиад байртай хүн байр авдаг байсан тэр нөхцөлүүдийг нь хааж байгаа. Бас арилжааны банкуудын шалтгаангүйгээр зээл олгодоггүй. Зээл олгохоос татгалздаг байсан тийм нөхцөл байдлуудыг нь бол хаахаар тусгаж байгаа. 

Энэ дээр ахиад бас нэмэлтээр нэг мэдээлэл өгөхөд орон сууцны ипотек дээр 115.0 тэрбум туссанаас гадна бас төсвийн ерөнхийлөн захирагчийн өөрийнх нь багц дээр Төрийн орон сууцны корпораци гэдэг дээр бас 5 тэрбумын хөрөнгө оруулалт. 5 тэрбумын хөрөнгийн эх үүсвэрийг бас шийдэж тусгасан байгаа. 


М.Оюунчимэг: - Тэр нөгөө Солонгосын 500.0 сая америк долларын зээлийн асуудал тав дахь өдөр бас, өнгөрсөн тав дахид яригдаад орж ирэх гэж байгаа гэж би сонссон. Энэ үнэн мэдээлэл үү, үгүй юу? 

Б.Анар: - Тийм. Ерөнхийдөө бол Солонгосын талтай урьдчилаад тохирсон. Нөгөө Буян-Ухаад болохоор Солонго I, II гээд хорооллын 5026 айлын түрээсийн орон сууц. Бас Нийслэлийн орон сууцны корпорацийн тэр Баянголын аманд 2 мянган айлын ийм төслүүдийг хэрэгжүүлэхээр Солонгосын талтай урьдчилсан байдлаар тохиролцсон байгаа. Энийгээ одоо цаашдаа гэрээгээрээ бүр нарийвчилсан гэрээ хийж баталгаажуулах ёстой. 

2019 ондоо бол газар шорооны ажил эхлэх боломжгүй. 2019 ондоо бол зураг төслийн ажлууд нь хийгдээд ерөнхийдөө бол 2020 оноос эхлэх болов уу гэсэн ийм тооцоотой байгаа. Тийм. 

М.Оюунчимэг: - За баярлалаа. Энэ Мэргэжлийн хяналтын газрын дарга ер нь сүүлийн үед үзэгдэхгүй байна. Би одоо энэ Б.Энх-Амгалан гишүүн ч түрүүн хэллээ. Мэргэжлийн хяналтын газрын дарга, Онцгой байдлын газрын дарга гээд ийм онцгой нөхцөл байдал дээр дүгнэлтүүдээ гаргачихаад тэгээд цаасаа өгчихөөд суугаад байхгүй. Харин энийгээ хэрэгжүүлэх тал дээрээ ер нь хяналт тавьж эргээд тэр байгууллагууд руу шаардаж Үндэсний аюулгүй байдлын зөвлөлөөр хүртэл бичиг нь гарчихаад байхад тэгээд бид нар ийм дүгнэлтүүд гарсан гээд суугаад байгааг би бас гайхаад байгаа байхгүй юу. 

Тэгээд энэ асуудлууд шийдэгдэхгүй бол та нар өөрсдөө ч гэсэн бууруутан болж хувирна шүү. Би ялангуяа Мэргэжлийн хяналтын газрын энэ Д.Жаргал дарга сууж байх шиг байна. Би та нарт хэлье. Тэгээд энэ дээр бид нар одоо энэ гарсан дүгнэлт чинь амьдралд хэрэгжээгүй бол та нар өөрөө ажлаа хийхгүй байна гэсэн үг шүү. Бас. 

Энэ салбарын яам, сайд нартай бол бид нар засаг дээр нь хариуцлага тооцож чадна. Газрын хүмүүст. Та нар болохоор энд тэгж ярьчихаад яваад байхгүй шүү. Би ялангуяа Мэргэжлийн хяналтын газрын даргад бүр анхааруулж хэлчихье. Хоёр дахь тохиолдол болж байгаа шүү. 


Тэгээд бид нар сая энэ дээр гарч байгаа. Энд нэг хуралдаад л ингээд л дуусгаад байна гэж битгий бодоорой. Асуудал бол өөр байгаа шүү. Юмны түвшин. Ялангуяа энэ саяын хэлээд байгаа айлуудтай холбоотой асуудлыг яаралтай шийдэхгүй бол энэ бол та нар өөрсдөө очиж үзээгүй байх. Ганц нэг хүмүүс нь очиж үзсэн. Нэг хоёр хүн л сууж байна. Тэнд очиж үзвэл яаж хүнд энд амьдраад байна гэж та нар бодно. 

Одоо тэр Чингэлтэй дүүргийн цагаан байрууд. Энэ н.Болорчулуун дарга мэдэж байгаа. Тийм ээ. Бүр 1954 онд ашиглалтад ороод хөрсний бохирдол, агаарын бохирдол. Тэгээд байшингийн ашиглалт. Энэ бүх болохгүй бүх юмнууд нь нийлээд сүүлдээ нөгөө жирэмсэн болсон ээжүүдээс гарч байгаа хүүхдүүд нь дандаа асуудалтай буюу төрж чадахгүй болоод ингэж гарч байна. Тэнд хэдийнээ энэ эрсдэлүүд үүсээд эхэлсэн байгаад байдаг. Өнөөдрийг хүртэл юунд ч ороогүй. Засгийн газрын энэ асуудлыг хариуцсан референтэд асуудал оруулсан. Засгийн газар дээр П.Баярхүү дарга нэг юм яриад л байсан. Тэгээд өөрөө энэ дээр бас байхгүй байгаад байна. 

Одоо бид нар энэ тогтоол гаргана. Би энэ тогтоолыг одоо уншиж та нарт танилцуулъя. Энэ тогтоолыг яг хэрэгжтэл нь явна гэдгийг бас хэлье. Тэгээд энэ тогтоолыг одоо танилцуулж арга хэмжээ авъя. Яагаад гэвэл энэ бол цаг үеийн тулгамдсан асуудал учраас Өргөдлийн байнгын хороо энэ асуудлаар хөндөж байгаа шүү. Дээрээс нь төсөвтэй холбоотой асуудал яригдана. Засгийн газраар журам батлах үедээ яг тодорхой энэ тогтоол дээр бас та нар үндэслээрэй за. 
Монгол Улсын Их Хурлын тухай хуулийн Арван есдүгээр зүйлийн 19.2.4 дэх заалт, Хорин нэгдүгээр зүйлийн 21.5 дахь хэсгийг тус тус үндэслэн Өргөдлийн байнгын хорооноос ТОГТООХ нь: 


Нийслэлийн Хан-Уул дүүргийн 10 дугаар хорооны нутаг дэвсгэрт байрлах 34, 35 дугаар байр, Чингэлтэй дүүргийн 9 дүгээр хорооны “Цагаан байр”-ны оршин суугчдаас ирүүлсэн өргөдөл газар хөдлөлтийн гамшгаас урьдчилан сэргийлэх байнгын ажиллагаатай зөвлөл болон мэргэжлийн хяналтын байгууллагын дүгнэлтийг үндэслэн иргэдийн эрүүл, аюулгүй орчинд амьдрах нөхцөлийг бүрдүүлж, байруудыг нураан дахин барилгажуулах, оршин суугчдыг түр байршуулах болон шаардлагатай хөрөнгийн эх үүсвэрийг шийдвэрлэхийг Монгол Улсын Засгийн газар У.Хүрэлсүх сайдад, Сангийн Ч.Хүрэлбаатар, Барилга, хот байгуулалтын сайд Х.Баделхан, Нийслэлийн Засаг дарга бөгөөд Улаанбаатар хотын захирагч С.Батболд нарт үүрэг болгосугай. 


1.Монгол Улсын Үндсэн хуульд заасны дагуу төрийн байгууллага, албан тушаалтан хуулиар олгогдсон чиг үүрэг, бүрэн эрхийнхээ хүрээнд Хан-Уул дүүргийн 10 дугаар хорооны 34, 35 дугаар байр, Чингэлтэй дүүргийн 9 дүгээ хорооны “Цагаан байр”-ын оршин суугчдын эрүүл, аюулгүй орчинд амьдрах нөхцөл боломжоор хангах, амь нас, амьдрал ахуйд нь ноцтой аюултай нөхцөл байдал үүссэн тул орон сууцны асуудлыг яаралтай шийдвэрлэх арга хэмжээ авахыг Монгол Улсын Засгийн газарт, Ерөнхий сайд У.Хүрэлсүх. 


2.Эдгээр байруудын дээвэр, тааз, гадна болон дотно таазын ханын нуралт өдөр ирэх тусам нэмэгдэж оршин суугчдын эрүүл мэнд, амь насанд ноцтой байдал үүссэн тул байрнаас иргэдийг яаралтай нүүлгэн шилжүүлж, түр орон сууцаар хангахыг Барилга, хот байгуулалтын сайд Х.Баделхан, Онцгой байдлын ерөнхий газрын дарга Т.Бадрал, Мэргэжлийн хяналтын ерөнхий газрын дарга Н.Цагаанхүү нарт. 

3.Эдгээр байруудыг дахин барилгажуулалтад оруулж шинэчлэн барихад шаардлагатай хөрөнгийн эх үүсвэрийг олон улсын байгууллага, хандивлагч орнуудын зээл, тусламж, буцалтгүй тусламжийн хүрээнд шийдвэрлэхийг Сангийн сайд Ч.Хүрэлбаатар, Нийслэлийн Засаг дарга бөгөөд Улаанбаатар хотын захирагч С.Батболд нарт. 


4.Хан-Уул дүүргийн 10 дугаар хорооны 34, 35, Чингэлтэй дүүргийн 9 дүгээр хороо “Цагаан байр”-ын иргэдийн аюулгүй байдлыг хангаж энэ оны 11 дүгээр сард ашиглалтад орох Буянт-Ухаа-2 цогцолбор хороололд нүүлгэн шилжүүлэх, түрээсийн орон сууцанд хамруулах асуудлыг шууд судлан шийдвэрлэхийг Барилга, хот байгуулалтын сайд Х.Баделханд. 


5.Тогтоолын биелэлтийн явцын тайланг 2018 онд багтаан тус Байнгын хороонд танилцуулахыг Монгол Улсын Засгийн газар, Сангийн яам, Барилга, хот байгуулалтын сайд нарт тус тус даалгасугай гэсэн тогтоолыг өнөөдөр гаргаж байна. 


Энэ тогтоолтой холбоотой саналтай гишүүд байна уу? За баярлалаа. За ингээд саналаа хураачихъя. Энэ тогтоолыг дэмжиж байгаа гишүүд. Баталъя гэснээр. 

88.9 хувийн саналаар саяын тогтоол батлагдлаа. 


Ингээд ажлын хэсэгт баярлалаа. Сая Та бүхэнд тогтоолыг маш сайн харлаа. 
Гурав. Байнгын хорооны тогтоолд өөрчлөлт оруулах тухай. Улсын Их Хурлын Өргөдлийн байнгын хорооны гишүүдийн хариуцан ажиллах салбарын хуваарийг шинэчлэн батлах тухай.

Дараагийн асуудалд оръё. Одоо гишүүддээ товчхон мэдээлэл өгчихье. Нөгөө Байнгын хорооны тогтоолд өөрчлөлт оруулах тухай асуудлууд байгаа. Энэ нөгөө Н.Амарзаяа гишүүн, Д.Гантулга гишүүн гээд манай Өргөдлийн байнгын хорооноос гарсан хоёр гишүүн байгаа. Тэгээд энэтэй холбогдуулаад би та бүхэнд гарч байгаа өөрчлөлтийн тухай уншаад танилцуулчихъя. 

Монгол Улсын Их Хурлын тухай хуулийн Хорин нэгдүгээр зүйлийн 21.5 дахь хэсэг, Өргөдлийн байнгын хорооны дүрмийн Нэгдүгээр зүйлийн 1.4 дэх хэсэгт заасныг тус тус үндэслэн Байнгын хорооноос ТОГТООХ нь: 


1.Өргөдлийн байнгын хороонд харьяалагдах Улсын Их Хурлын гишүүдийн хариуцан ажиллах салбарын хуваарийг доор дурдсаны дагуу баталсугай. 


Хууль зүй, төрийн байгуулалтын бодлогын асуудал. Г.Занданшатар, М.Билэгт, М.Оюунчимэг, Б.Пүрэвдорж, Ш.Раднаасэд, Н.Цэрэнбат, Л.Энхболд. 


Аюулгүй байдал, гадаад бодлого, байгаль орчин, хүнс, хөдөө аж ахуйн бодлогын асуудал. Ц.Гарамжав, Д.Дамба-Очир, Г.Мөнхцэцэг, Д.Мурат, А.Сүхбат, Б.Энх-Амгалан. 


Эдийн засаг, төсвийн бодлогын асуудал. Д.Тогтохсүрэн, Д.Дамба-Очир, М.Оюунчимэг, Д.Сарангэрэл, Г.Солтан. 


Нийгмийн бодлого, боловсрол, соёл, шинжлэх ухааны бодлогын асуудал. Ё.Баатарбилэг, М.Билэгт, Г.Мөнхцэцэг, М.Оюунчимэг, Д.Сарангэрэл. 


2.Улсын Их Хурлын гишүүдийн хариуцан ажиллах салбарын хуваарийг шинэчлэн баталсантай холбогдуулаан Өргөдлийн байнгын хорооны 2016 оны 10 дугаар сарын 25-ны өдрийн 01 дүгээр тогтоолыг хүчингүй болсонд тооцсугай. За санал хураалт явчихъя. Тогтоол батлах. 


Ингээд 100 хувийн саналаар саяын тогтоол батлагдлаа. 

Дөрөв. Өргөдлийн байнгын хорооны 2018 оны намрын ээлжит чуулганы хугацаанд хийх ажлын төлөвлөгөө батлах тухай


За бас нэг юм байна шүү. Өргөдлийн байнгын хорооны 2018 оны намрын ээлжит чуулганы хугацаанд хийх ажлын төлөвлөгөө батлах тухай байгаа. Төлөвлөгөөг Та бүхэнд тараасан байгаа. Энэ дээрээ өөр саналтай гишүүд байна уу? Танилцсан уу? За тэгвэл энийгээ баталчихъя бас. За санал хураалт. 

Ингээд 100 хувийн саналаар төлөвлөгөө батлагдлаа. 


Гишүүддээ маш их баярлалаа. Өнөөдөр 4 асуудал хэлэлцлээ. Амжилт хүсье. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

